
Beble Gbɔgbɔwo
 Ŋdi, xɔñyewo. Dzi dzɔm be mele afisia ŋdi sia, henya be mele

mi katã kpɔm le afisia, esi míexɔe se be Aƒetɔ la li kpli mí egbe
sia, hena mí vɔvɔli suea ɖe, ale be dzodzo masɔ gbɔ akpa le agbadɔa
me afisia hena ŋdi subɔsubɔ la o. Ke azɔ míe…
2 Mexɔe se, ɖe ɖeviwo le…Ɖe woɖo ɖeviwo ɖe woƒe sukuxɔ me
vɔa, Nɔviŋutsu Neville? Mekpɔ ɖevi suea ɖewo, ke ɖeko mebia
ɖokuinye be ɖe wogbugbɔ ɖo wo ɖe wo—wo nɔƒewo, le woƒe
Kwasiɖa sukuxɔ la me hã.
3 Azɔ, mido gbe ɖa ɖe tanye. Nyametsotso gãa ɖe le ŋunye wòle be
mawɔ eto zã me, eye egbee mele ewɔ ge. Ke mina hame la nado gbe
ɖa. Meɖo ta—meɖo takpekpe aɖe si gbɔna, ele Gayibɔ ƒe Xɔmetsovɔ
ƒe gli la nu tututu le Germania, ke ale la ele be woakpɔ nyuie le eŋu.
Eye mido gbe ɖa ɖe tanye. Ke ale la, enye, míate ŋu adze egɔme le
kricket ƒe bɔluƒoƒegã la le Germania, si Hitler tu teti doŋgɔ na aʋa la,
teƒe nyakpɔa ɖe, fisi ame akpe blaenyi lakpɔ anyinɔƒe le. Eye esia ate
ŋu asu mía si hena zã ewo, tiɖenu. Ke ale míele mɔ kpɔm be míadze
egɔme le afima zi ɖeka, eye emegbe ayi La Salle Lorraine, France, ɖe
eyome, emegbe ayi Berlin, atrɔ gbɔ…medi be magblɔ be, Berlin le
afima kple—kple France dome.
4 Emegbe míatrɔ gbɔ, ne Aƒetɔ lɔ,̃ va takpekpegã me le Chicago.
Adze egɔme, mesusu be, le ŋkeke atɔl̃ia, adẽlia, adrelia, enyilia, kple
asiekelia, yee nye tɔnye gome le Chicago, ƒe takpekpegã si—si Swedi
hamea ɖo la me. Eye emegbe wole, Am. Boze, mia dometɔ siwo tso
Chicago kasa la, woɖo takpekpegã si gbɔna ava me le…adze egɔme le
Dasiamime ƒe ŋkeke gbãtɔ dzi, alo Anyɔnyɔ ƒe ŋkeke gbãtɔ dzi, eyae,
le Swedi. Eye dzi le dzɔyem ale gbegbe be manyae be woda akɔ nam,
be nyee lava, eye wònye alafa ɖe alafa dzi le xexea katã me. Esia do
dzidzɔ nam, gake ele be loo mayi afima alo mayi afisia azɔ. Mido gbe
ɖa be Aƒetɔ nakplɔm yi teƒe si tututu luʋɔ geɖewo lakpɔ ɖeɖe le wu,
kple afisi nyuitɔ kekeake nava me le na Mawu Fiaɖuƒe la. Azɔ, wole
takpekpegã wɔm le afima, eye—eye wole Swedi, ke egblɔ be míakpɔ
ame blaeve vɔ atɔ,̃ akpe blaetɔ̃ vɔ atɔ̃ atsɔ dze egɔme, le takpekpegã
la me, eye ame geɖewo le wo dome mekpɔ ɖeɖe o.
5 Eye emegbe la Germania afii, enyo, woxɔ bɔluƒoƒe si axɔ ame
akpe blaenyi. Edze ƒã be, míawo, le Switzerland afisi míedzo
le medidi o la, míewɔ takpekpe nyuia ɖe le afima, eye ɖewohĩ
mia dometɔ geɖewo mesee kpɔ haɖe o. Aƒetɔ la yra mí ŋusẽtɔe,

míekpɔ dzimetrɔla akpe blaatɔ̃ le zã atɔãwo me, le—le—le Zurich,
Switzerland.
6 Eye ale la, Nɔviŋutsu Jack Shuler, mia dometɔ geɖewo mienyae,
enye Metodistetɔ, ametsitsia Bob Shuler ƒe viŋutsu. Wole Belfast
fifia, eye—eye wogblɔ be woblu teƒe la eteƒe mekɔ o, le afima,
na Nyanyuia, eye gɔ̃ hã egakpe wu nusi Billy Graham kpɔ le eƒe
takpekpea me. Jack nye ɖekakpui nyuia ɖe ŋutɔ, zazã kple lɔlɔ̃ yɔe fũ.
Eye e—eɖo movevie le eme ʋuu mexɔ se be enye Aƒetɔ ƒe subɔla gãa
ɖe. Eye mido gbe ɖa ɖe Nɔviŋutsu Shuler ta. Eye—eye Jack Shuler,
eye Jack MacArthur hã li kpakplii. Nɔviŋutsu Jack MacArthur nye
mawunyagblɔla gãa ɖe, eya hã. Eye le afima la hametɔwo gblɔ be
eyae nye nyɔnyɔ̃ gãtɔ kekeake si dzɔ kpɔ le Ireland. Ke ale gbegbe
míenye…Miyi gbedodoɖa me gbesiagbe ɖe nenem—nenem mewo ta.
Woa kple eve la wonye ɖekakpuiwo, siwo mekpɔ xɔ, ƒe blaene tututu
haɖe o, mesusu be, alo womekpɔɖo, ƒomewo kple bubuawo haɖe o,
eye wonye Nyanyuie fiala likewo, eye míelɔña wo.
7 Ke azɔ, me—mele gbe dom ɖa be miaŋlɔm be o, bena—bena
Mawu nana mawɔ nyametsotso nyuie azɔ. Ɣeaɖewoɣi nɔa anyi si
manya afika tutu natrɔ ɖo o. Ɖe mieva ɖo teƒe mawo kpɔa? Mexɔ
se be Paulo va ɖo teƒe ma kpɔ, menye nenema? Enɔ mɔ eve dome.
Ke esime wole dzi yina la, tsyo, ekpɔ mawudɔla aɖe le ŋutega me si
gblɔ nɛ bena, “Va míagbɔ le Makedonia.” Eyata Aƒetɔ la ƒe Dɔlawo
gakpɔtɔ le Esi, alo mele Esi oa? Ne mate ŋu abɔbɔ ɖokuinye le dzi me
kuɖe eŋu abe Paulo ene la.
8 Ke azɔ, fiẽ sia, miɖo ŋku Nyanyuia ƒe subɔsubɔwo dzi le agbadɔa
me le afii, amesiame nedo go. Ne ele Louisville kasa la, mele nu ƒo
ge le Ʋɔtru si le Nuvo ƒe Hamea me, fiẽ sia, hena gaƒoƒo evea ɖewo,
tso ga adre kple afã vaseɖe ga asieke kple afã, le Nɔviŋutsu Cauble
gbɔ. Meɖoe be mava afisia zi eve. Eye gawu la enye ame wɔame aɖe
ŋutɔ, eye woyɔ. Ke Nɔviŋutsu Cauble, enye ŋutsu ɖɔʋui aɖe ŋutɔ,
nɔviŋutsue. Wò la, meka ɖe dzi be ènyae nyuie, nɔviŋutsu ɖɔʋui aɖe,
ke ɖeko nyemate ŋu agbee nɛ nenema o. Mido gbe ɖa. Heƒo nuwo
katã ta la, mido gbe ɖa, eye mido gbe ɖa be Mawu nana mí be—be
míawɔ nyametsotso nyuitɔ.
9 Azɔ, hafi míadze Nyanyuia ƒe Gbedeasi gɔme la, ŋdi aɖe wònye
na mí si wòle be míakɔ ɖeviwo ŋuti. Eye ɖevi suea ɖe le gbɔnye afisia
si ŋuti makɔ, hã, na Aƒetɔ. Azɔ zi geɖe le hame geɖewo me la…

Ɖe miete ŋu le nu sem nyuie, le megbe ɖaa? Ne miete ŋui ɖe,
ɖe eme kɔ nyuiea? Ɣagbɔnu siwo le afisia la, ɖeko me, mate ŋu ase
nusi gblɔm nèle hã o. O, ema, ema sɔ gbe. Mevɔ̃ be eya manɔmee
la maku.

10 Ale ɖe—ɖevi suewo, ɣeaɖewoɣi wowua tsi ta na wo, le hamea
me, esime woganye vidzĩ fẽwo ko. Ke, edze ƒã, bena ema dzɔ tso
Katoliko hamea me, to ɖevi suewo wɔwɔ kristotɔwo, alo “nyɔnyrɔ”̃
me abe alesi woa ŋutɔwo yɔa wo ene esime woganye ɖevi suewo ko.
Metodiste hamea xɔe ɖe dzi, kple ɖeviwo ƒe nyɔnyrɔ,̃ kple nu geɖe,
ke mesusu be nu bubu geɖewo hã. Mesusu be vovototo si le Nazarene
kple Metodiste gbaɖegbetɔa dome la, enye vidzĩwo nyɔnyrɔ,̃ eye
emegbe mamã suewo kple nuwo keŋ dzɔ tso afima. Gake, le mɔ
ɖesiaɖe nu la, mewɔ, nyemesusu be ewɔ nanake fũ o. Elabena, le
nuwo katã megbe hã, mesusu be Kalvaria ɖe nua fia kɔtɛ, le afima
tututu, kuɖe ye katã ŋu, ele teƒe, elabena Yesu ku le afima be yeaɖe
ɖeviwo eye yeaɖe xexeame.
11 Eye ɖevi sue la, meka dzila ka tɔgbee le esi o la, aleke gbegbe
wonye nuvɔm̃e o la, ema mewɔ naneke si tovo o, elabena Yesu Kristo
ƒe Ʋu klɔ eŋuti, mikpɔea, ke esia enye Mawu ƒe Alẽvi si tsɔ xexeame
ƒe nuvɔw̃o yi. Vidzĩ ma mate ŋu atrɔ dzime o. Menya alesi wotrɔna
dzimee o. Menya nusita wole afisia hã, le eɖokui si o. Mate ŋu agblɔ
nusita wòle afisia nawò o. Gake Mawu dɔe ɖe afisia, eye Yesu Kristo
ƒe Ʋu klɔ eŋuti le ɣeyiɣi si dzi tututu wòva xexeame. Eye ele nenema
vaseɖe esi wòaxɔ akɔŋtanana ƒe ƒe, ekema enya nyuie kple vɔ,̃ eye
nusianu si wòawɔ la ele be wòatrɔ dzime le nusianu si wònya be
yewɔ wònye vɔ̃ la me. Ele teƒe. Ale la, wo dome amea ɖewo wua tsi
ɖe wo dzi, hebuna be womele Dziƒo yi ge o.
12 Eye nufiafiaa ɖe hã li gblɔna bena ne vidzĩ aɖe dzɔ tso dzila siwo
xɔ Gbɔgbɔ Kɔkɔe dzi la, enyo, vidzĩ la ayi Dziƒo; gake ne mele nenema
o la, ekema evɔ ɖe afima, ɖeko ɖevia megali o. Ema nye vodada
koŋ. Nukae to vovo nenye be dzila xɔ Gbɔgbɔ Kɔkɔe? Nua katã nye
fiẽŋufiẽŋu ko, eye vidzĩ la mɔnu ɖeka ko dzie wodzii le. Eyata, wo
katã nye esiwo “wodzi le nuvɔ̃ me, wofɔ eƒe fu le dzidada me, wova
xexeame kple alakpadada.” Nenemae, eyae nye Ŋɔŋlɔ ƒe nyagbewo
le eŋuti.
13 Eyata, eye ale Yesu Kristo ƒe Ʋu klɔ ɖevi ma ŋu hewɔ avuléle nɛ.
Ne eku la, eyi Mawu ƒe Ŋku me blibotɔe, ne wodzi tso dzila siwo wɔ
nuvɔ̃ wu le xexeame hã, vaseɖe esi wòaxɔ akoŋtanana ƒe ƒe esime
wòanya nyui kple vɔ.̃ Eye nusianu si wòwɔ, tso ɣemaɣi la, ele be
woatsɔe ake ɖe nu la ta. Esia abia ye ŋutɔ ƒe dzimetɔtrɔ tso ema dzi
yina. Gake esime wònye vidzĩ la…
14 Azɔ, nenema míawo míewɔnɛ, le agbadɔ me le afii. Teƒe ɖeka
pɛ si li le xexeame si ke ne meyi, megblɔa mawunya ƒe Nufiafia
la, enye agbadɔa me le afii, elabena esiae nye míaƒe hame. eye
míegblɔa mawunya Nufiafia le afisia be míalé amewo ɖe ɖoɖo me.
Ame bubuwo, le woƒe hamewo me la, woɖea gbeƒã nusianu si dzi

woxɔ se. Ke wonye nɔvinyeŋutsuwo, eye ate ŋu anye be míeto vovo
vie, gake míekpɔtɔ nye nɔviŋutsuwo nenema ke ko. Eye, gake le
agbadɔ me afii la, míeɖea gbe ƒã nusi míesusu be enye Ŋɔŋlɔame
ƒe Nufiafia. Eye, le eme afima, míekpɔe be kuɖe ɖeviwo ŋutikɔkɔ ŋu,
nusi míeyɔna be nuŋukɔkɔ la, zi ɖeka si le Biblia me míate ŋu akpɔ
la, alo afisie le Nubabla Yeyea me si nane kuɖe ɖeviwo ŋuti la, alo
si Kristo ɖo nane wɔ le kɔnuwɔwɔ aɖe me la, enye esi, Wòkɔ ɖeviwo
ɖe Eƒe abɔwo me heda Eƒe asiwo ɖe wo dzi heyra wo, hegblɔ bena,
“Mina ɖeviwo na va Gbɔnye. Migaxe mɔ na wo o, elabena nenem
mewo tɔe nye Mawu Fiaɖuƒe la.”
15 Azɔ, wogblẽ ɖi na mí, le nusi gɔme míese nu, bena míayi dɔ siwo
nu—nu wu ge Wòva la dzi. Eƒe ku le Kalvaria, Enɔ anyi kpli mí eye
Wòdzo yi…tso Mawu gbɔ, va xexeame, gatrɔ yi Mawu gbɔ, alo tso
xexeame yi ɖe Mawu gbɔ, eye wòva le Gbɔgbɔ Kɔkɔe ƒe nɔnɔme me,
heli kpli mí, le mía me, vaseɖe xexeame ƒe nuwuwu, hele dɔ ɖeka ma
wɔm le Eƒe Hamea me siwo Wòwɔ esime Wònɔ anyigba dzi afisia.
Eye, to ema me la, míekɔa mía viwo ɖeka dzi ɖo bubu dzi, yina na
osɔfowo, eye wodoa gbe ɖa ɖe wo ta, ada woƒe asiwo ɖe wo dzi
eye wòkɔ wo ŋu na Mawu. Enye kɔnu suea ɖe si gblɔna be míekpɔ
ŋudzedze le nusi Aƒetɔ wɔ na mía kple ɖevi sue la ŋu.
16 Azɔ, ne wowu tsi ta na mía vi suewo, alo ɖesiaɖe si wònye le
míaƒe hamea me la, mibu tame. Míele nya ɖeke gblɔm tsitre ɖe numa
ŋu o. Esɔ gbe. Gake, le Ŋɔŋlɔa nu la, teƒe ɖeka ko míekpɔ, eyae nye
afisi Yesu yra wo le, Eya ŋutɔ. Emae maxlẽ, ne Aƒetɔ la lɔ,̃ le—le Nya
la me le afii. Míele ekpɔm le, Luka Kɔkɔe ƒe…Mexɔe se be eƒe—eƒe ta
10 liae, eye adze egɔme kple kpukpui 13 lia.

Eye mítsɔ ɖevi suewo va egbɔ, be wòada asi wo dzi: ke
nusrɔl̃awo blu ɖe amesiwo tsɔ wo vɛ la ta.
Ke esi Yesu kpɔe la, menyo eŋu o, eye wogblɔ na wo bena,

Mina ɖeviwo nava gbɔnye, eye migaxe mɔ na wo o: elabena
nenem mewo tɔ enye Mawu fiaɖuƒe la.
Vavã mele egblɔm na mi bena, Amesi ke mexɔ Mawu fiaɖuƒe

la abe ɖevi ene o la, melee me yi ge o.
Eye esi wòlé wo ɖe eƒe akɔnu la, eyra wo, le esime wòda asi

ɖe wo dzi.
17 Enya se ŋutɔe? Egblɔ be, “Azɔ, miɖe mɔ na ɖevi suewo woava
Gbɔnye. Migaxe mɔ na wo o, elabena, nenem mesiwo le abe ɖevi
sue ene la, tɔe nye Mawu fiaɖuƒe la.” Eye Wòlé wo ɖe Eƒe akɔnu
heyra wo.
18 Azɔ, aleke woadzɔ dzi na mí, ŋdi sia, nenye be Yesu bɔbɔ nɔ anyi
ɖe afisia, ye ŋutɔ, le afisia le nyagblɔkpea dzi, agblɔ be, “Aƒetɔ, ɖe

Nàlɔ̃ ayra vinyea?” Oo, kae anye…elabena míaƒe amegbetɔ ŋkuwo
kple dziwo le didim vevie be míakpɔ esia. Gake Ele afisia, alekee hã,
elabena Eyae dɔ mí be míawɔe. Eye, esi míewɔe la, ekema Eda asi ɖe
dzi. Esi míexɔ amesi Wòdɔ ɖa la, míexɔ Eyama si dɔe ɖa, mikpɔea.
Ekema, Ele afisia ŋdi sia. Eye ne Nɔvinyɔnu Gertie azɔ va saŋku la dzi
ahaƒo míaƒe ha xoxoe ma si medzina tsã xoxoxo la, esia, “Kplɔ wo vɛ,
kplɔ ɖevi suewo vɛ na Yesu.” Mexɔe se be ele agbalẽ la me le afiaɖe.
Nyemeka ɖe dzi o. “Kplɔ ɖevi suewo vɛ na Yesu.” Eye ne vidzĩ aɖe
le asiwò la, vidzĩ suea ɖe si ŋuti womekɔ haɖe o la, eye edi be yeakɔ
eŋuti ŋdi sia la, nukaŋutie, anye dzidzɔ na mí be míawɔe.
19 Eye ɖe osɔfo aɖe le xɔa me, nye mawunyagblɔla siwo adi be
yewoazɔ va ŋgɔ atsi tre ɖe afisia kpli mí esime míele ɖeviawo ŋu
kɔm na Aƒetɔ mã? Anye dzidzɔ na mí be míaxɔ wo, esime nava. Esɔ
gbe, ɖe wòle agbalẽa me afima? Èkpɔea, Nɔviŋutsu Neville? Mele
eme afima o. Esɔ gbe, ame nenie nyae, Kplɔ Wo Vɛ? Esɔ gbe, mina
míadzii azɔ. Mí katã ƒoƒu, esime vinɔwo le wo vi vidzĩwo kɔm vɛ. Esɔ
gbe. Esɔ gbe.

…wo vɛ, kplɔ wo vɛ,
Kplɔ wo vɛ tso nuvɔ̃ gbedzi;
Kplɔ wo vɛ, kplɔ wo vɛ,
Kplɔ alẽ bubuawo vɛ na Yesu.
Kplɔ wo vɛ, kplɔ wo vɛ,
Kplɔ wo vɛ tso nuvɔ̃ gbedzi;
Kplɔ wo vɛ, kplɔ wo vɛ,
Kplɔ ɖevi suewo vɛ na Yesu.

20 Mina mía de ta to sẽ. Mía Fofo Dziƒoʋitɔ, le vɔsamlekpui gbɔ ŋdi
sia vidadawo kple vifofowo le tsitre le wo viwo ɖe woƒe abɔwo me,
esi ke Wò la ena wo to amenuveve me. Woda akpe geɖee ɖe wota,
Aƒetɔ, eye wokɔ wo va vɔsamlekpui gbɔ afisia ŋdi sia, le Mawu ƒe
aƒe me, be woakɔ wo ŋu, woatsɔ woƒe agbewo ana Wò. Wòe na. Eye
míele gbe dom ɖa, Mawu, be Nànyi wo ahayra wo dometɔ ɖesiaɖe.
Kplɔ wo, eye Mawu ƒe Dɔla ŋudzɔlawo adzɔ wo dometɔ ɖesiaɖe ŋu
dzro. Na wo agbe didi si yɔ fũ kple yayra kpakple dzidzɔkpɔkpɔ. Na
be woatsi ava zu Mawu ƒe ame ŋutsuwo kple nyɔnuwo, le tsɔ me, ne
tsɔme aɖe li.
21 Mawu, míele gbe dom ɖa be Nàfɔ mawunyagblɔlawo kple
nyagblɔɖilawo kple nufialawo ɖe tsitre le vidziwo ƒe hatsotso si le
vɔsamlekpui gbɔ ŋdi sia la dome. Eye ne míeva tsi míagate ŋu ayi
ŋgɔ fũ o la, wòzu be amea ɖe nakplɔ mí tso teƒe yi teƒe la, bene míate
ŋu nɔ tsitre ase Nyanyuia si amesiawo siwo le afisia ŋdi sia la laɖe
gbeƒã. Na wòava me dzro, Aƒetɔ. Eye ŋkeke dzeani aɖe ne nusianu
wu nu la, míaƒe ŋkekewo vɔ, dzilawo siawo le vɔsamlekpui gbɔ la,

na míanɔ abe Yakob gbaɖegbe ene sime wòyra eviawo hegblɔ alesi
woava nɔ le nuwuŋkeke dzi la na wo. Ekema míawu mo dzi, agblɔ be,
“Mienyaa, ele be maƒoƒu kple amesiwo nye tɔnye.” Eye ŋkeke dzeani
aɖe la, eya kple eviawo katã, woaƒoƒu ɖe anyigba nyuitɔ dzi. Mewɔ
yaa be Bileam gblɔ be, “Na nye nuwuwu nanɔ abe etɔ ene.” Mawu,
mele gbe dom ɖa be Nàna yayra siawo neva me na dzila siawo.
22 Eye azɔ esi míeyina be míada asi ɖe wodzi la, aleke—aleke
wòadzeani…Eye alesi Èwɔe bɔbɔe, Aƒetɔ, bena mí amegbetɔwo le
anyigba sia dzi la gomekpɔkpɔ na su mía si be míayra ɖeviwo le Wò
Ŋkɔ me, esi míenya esia, bena, nusi míebia la, woana mí. Esi míeyina
be míayra wo la, na be Yesu, Ame makpɔmakpɔ-blibo la, Amesi nye
ŋusẽkatãtɔ la natsi tre ɖe wo gbɔ ayra ɖevi ɖesiaɖe esime míele asi
dam ɖe wo dzi hele wotsɔm na Eyama. elabena míebiae le Eƒe Ŋkɔa
me. Amen.
23 Nɔviŋutsu Glenn Funk, vi sue etɔ̃ le esi siwo ŋu woakɔ na Aƒetɔ.

[Nyaƒoka la ɖi ƒuƒlu. Nɔviŋutsu Branham vidziwo ŋu
kɔm—Tala.]

…le—le ɣaɣlaƒe sue aɖe, le afiaɖe ke le anyiehenyigba dzi la, Edo
ɖevi sia ŋugbe nam. Fofo, na Wò yayra nanɔ edzi dzro.

Joseph, vinye, mele tsɔwòm na Mawu. Eye bene wò agbe nanye
yayra. Be nanye nyagblɔɖila dzro, Joseph. Be Mawu ƒe amenuveve
nanɔ dziwò dzro. Fofowò ƒe Mawu la, Aƒetɔ Yesu Kristo, nayra wò
tegbee, nàwɔ wò agbe nezu yayra na ame bubuwo.

Le Yesu Kristo Ŋkɔ me, meyrae. Amen.
[Nyaƒoka la ɖi ƒuƒlu. Nɔviŋutsu Branham vidziwo ŋu

kɔm—Tala.]
24 Èlɔã ɖevi suewoa? Nane kuɖe ɖevi suewo ŋu si wɔe be dada
ɖesiaɖe di na be woayra yevi.

Azɔ, nenema mía Fofo si le Dziƒo le na mí ame tsitsiawo ŋdi sia.
Edi be mía dometɔ ɖesiaɖe nakpɔ yayra. Etsɔ nu tutɔ aɖe ɖoa mía
ŋku me, etsɔnɛ de mía si dzaa ko, abe gbɔgblɔm wòle be, “Eyae si,
medi be nanye yayratɔ, Vinye.” Ɖe Menyo ŋutɔ oa? Eyata míate ŋu
akpɔ ŋudzedze le Fofo Dziƒoʋĩtɔ dɔmenyotɔ si le nenema ŋu.
25 Azɔ, le ɖevi suewo yayra me la, Minya, menɔ nane xlẽm le Ŋɔŋlɔ
la me nyitsɔ aɖe vayi, le afiaɖe le afisia, Nubabla Xoxoa mee, bena,
enye nu dzeani aɖe si ŋu me—mekpɔ ŋudzedze le. Eyae nye si, tututu
le afii. “Ke Nathanael gblɔ na Dawid bena, ‘Wɔ nusianu si le wò
dzime, elabena Mawu li kpli wò.’” Mikpɔea? Wɔ nusi le wò dzime. Ke
zi geɖe la me—meke ɖe esia ŋu, xɔñye Kristotɔ, bena megblɔ nanewo

esi nyemenya nusi gblɔ ge mala hafi o, ke meva kpɔnɛ bena eva vana
eme. Nusi ègblɔ!
26 Wogblɔ bena gbeɖeka, Yesu ɖi tso to la dzi eye Wòkpɔ atia ɖe si
dzi kutsetse mele o, negbe aŋgbawo ɖeɖe ko, eye kutsetse ɖeke mele
dzi o, eye Wògblɔ bena, “Amea ɖeke magaɖu wò tsetse tso esia dzi o.”
27 Eye le nufɔke la, esi wova yina la, apɔstolowo kpɔ be eƒe aŋgbawo
lu xe. Egblɔ bena, “Mikpɔ ati la lu xe kaba ŋutɔ.”
28 Yesu gblɔ bena, “Mixɔ Mawu dzi se; elabena nusianu si ke miedi,
ne miele gbe dom ɖa la, mixɔe se be esu mia si eye esia lasu mia si.
Eye nusianu si ke miegblɔ la, miaxɔ nusi miegblɔ la.” Mibu eŋu kpɔ.
Oo! Ke ɖewomahĩ egbe la, Mawu ƒe Gbɔgbɔ Kɔkɔe gã la, le tsitre ɖe
afisia le vɔsamlekpui la ŋgɔ, miagblɔ be…Enyo, mele be woaɖo atsyɔ̃
nɛ o. Mele be wòanye teƒe dzeani gã aɖeke si ŋu wotrɔ asi le o.
29 Yakob he kpe aɖe ɖe go gbeɖeka heda eƒe ta ɖe edzi, eye vaseɖe
egbeegbe hã wokpɔtɔ de dze sii abe Sikoni Kpe ene. Alo, Sikoni Kpe,
si anyigbadzi megãwo tsɔna ɖe ŋuti kokoko yinae, bene ne woaɖo
fiawo la woabɔbɔ nɔ anyi ɖe kpe sia dzi, ke kpe gbɔlo aɖe ko wònye
nɔ gbe dzi.

Betel la agakpe likɔ aɖewo ko wònye siwo wofɔ ɖo wo nɔewo
dzi, ke eva trɔ zu Mawu ƒe aƒe me, teƒe si wònɔna. Yakob gblɔ be,
“Afisia menye afia ɖeke o negbe Mawu ƒe aƒe ko.” Ekpe likɔa ɖe si
wofɔ ɖe wo nɔewo dzi ko.
30 Mehĩa nane si ŋu wotrɔ asi le kakaka o. Xɔse kple gblɔenyenye
koe hĩa be woaxɔe se, eyae nye nusi hĩa nɛ. Eyae nye nusi wɔnɛ.
31 Azɔ, esi míenya be ɣeyiɣi la nu ayi bla ta la, míadze agbagba
be míagalé mi ɖi eteƒe nadidi akpa o, esi míenya be dzodzo li eye
hame la yɔ fũ. Eyata ɖeko maƒo nu na mi le ɣeyiɣi ʋea ɖe me ŋdi sia,
kuɖe tanya suea ɖe ŋuti le afisia si ke ɖewohĩ la ate ŋu…meka ɖe
dzi be anye kpekpeɖeŋu na mi. Ke azɔ me, hafi madzo le aƒe me la,
meŋlɔ nu sue etɔ̃ alo ene ɖewo daɖi. Megblɔ be, “Malala eye makpɔ
nusi Aƒetɔ la adi tso asinye be magblɔ kuɖe nusi meŋlɔ daɖi le afima
ŋu.” Meŋlɔ abe nu sue adẽ aɖewo daɖi ɖe afisia, tanya suesuewo,
eye meŋlɔ ɖeka, hetsɔe de nye akplo me alea. Mesusu be, “Enyo,
ne meɖo nyagblɔtia dzi la ɖewomahĩ Agblɔ nya ɖe nam si ŋu maƒo
nu le.” Azɔ ɖeko megale adzɔge abe alesi menɔ le afima ene. Eyata,
alekee ko, maxlẽ Ŋɔŋlɔ aɖe le afisia, Aƒetɔ la nàkpe ɖe mía ŋu be
míase Egɔme. Le Luka Kɔkɔe ƒe ta 14 me, eye mina míadze egɔme le
kpukpui blaetɔ-̃…31 lia dzi lɔƒo le Luka Kɔkɔe ta 14 lia me.

Alo fia ka li, si ne eyina aʋa kpe ge kple fia bubu la, mabɔbɔ
nɔ anyi, eye wòade aɖaŋu ne ate ŋu atsɔ akpe ewo akpe amesi
tsɔ akpe blaeve gbɔna edzi dze ge la o mahã?

Ke ne mele nenema o la, esime wògale alo…wòkpɔtɔ le
adzɔge ʋĩ la, edɔ dɔlawo ɖoɖe egbɔ, be wòabia tomefafa.
Azɔ nenema ke, mia dome amesiame…

32 Medi be miade dzesii nyuie. Azɔ, gbã la Egblɔ be…Enye lododo.
Egblɔ be, “Azɔ, fia aɖe li gbɔna, ke asrafo akpe blaeve le esi; Eye fia
sia yina kpekpe ge kplii, ke asrafo akpe ewo koe le esi. Ekema ale,
gbagbiagbã la, ebɔbɔ nɔ anyi hebia se be ɖe yesɔ gbe mahã, ne enye
be ɖe yeate ŋu awɔe alo yemate ŋui o.” Esɔ gbe.

…si negbe nusiwo katã le esi la o la, mate ŋu anye nye
nusrɔl̃a o. (Mikpɔea?)

33 Azɔ Aƒetɔ la natsɔ Eƒe yayrawo akpe ɖe Nya sia ŋu. Azɔ míade ta
to hena ɣeyiɣi ʋea ɖe.
34 Mía Fofo si le Dziƒo, Wò Amesi nya nuwo katã, eye mekpɔna
ame ƒe amenyenye o la, elabena amekae nye amegbetɔ be Nèɖoa
ŋku edzi? Èwɔ amegbetɔ, eye wòle abe seƒoƒo ene le abɔ me: egbe
la enyakpɔ, etsɔ la woyae, ƒugbe ɖe dzokpo me, eye wòƒu. Ke meɖe
kuku Nawò, Mawu, be nakpɔ nublanui na mí egbesia eye nana be
amesiame nawɔ akɔŋta egbesia. Míele afisia abe ɖɔɖɔɖo ƒe me ene.
Míele afisia be míasrɔ̃ nu eye míanya alesi míanɔ agbee, ke na be
esia natso Wò Nya la me egbe sia, Oo Mawu Mavɔ. Geɖewoe nye
Viwò siwo ƒoƒu ɖe afii, eye geɖewo le wo dome nye Viwòwo anɔ ƒe
geɖewo, gake, ele nenema hã, mí katã míegavana Mawu ƒe aƒe me,
be míasrɔ̃ nu, be míanya nu. Eye nye, Wò dɔla la, mele didim be
manya Wò geɖe wu. Eye mele gbe dom ɖa bena Nàhe Nyanyuie la ƒe
gbɔgbɔɖeameme va mía dzi, ɖe Wò dɔla dzi, eye bena Wò Anyinɔnɔ,
ƒe gbɔgbɔ ɖe mía me le xɔ sia katã me la, nadzeani ale gbegbe egbe,
bena míadzo, esi le míaƒe dzi me la, míanɔ didim vevie be míazu Wò
subɔla nyuitɔwo wu, ale be wòanye viɖe na mí be míeva afisia. Oo
Mawu nublanuikpɔla, na be yayra siawo nava me dzro le Wò ŋutɔ
Viwò, Yesu ƒe Ŋkɔ me. Amen.
35 Azɔ Aƒetɔ la netsɔ yayrawo kpe ɖe Nya la ŋu abe alesi míexlẽe
ene. Medi be matsɔ nyati aɖe ŋdi sia, bena, “Beblegbɔgbɔwo alo
Mawu ƒe Nya?” Azɔ, enye tanya saga aɖe boŋ, gake esi wonye
agbadɔa mee…Eye nyitsɔ kuɖagbe zã me vayi la…Nyitsɔ Kwasiɖagbe
ŋdi menɔ nu ƒom le—le Nyanyuie ƒe yubili sue la ŋu.
36 Eye nyitsɔ Kuɖagbe fiẽ la menɔ mawunya gblɔm kuɖe nyɔnu si—
si ke klosalokpe le eƒe ta ŋu, alo…Ebu eƒe klosalo ƒe kpe ɖeka, eye
wònɔ aƒea me kplɔm henɔ agbagba dzem be yeakpɔe hafi yesrɔŋ̃utsu
la nagbɔ. Eye míeva kpɔe bena nyɔnu ma nye nyɔnu ƒomevi aɖe abe
ɣedzeƒetɔ ene, eye wò…eye wòɖɔli Hame la. Eye srɔɖ̃eɖe ƒe babla
womedonɛ ɖe asibide tsã o. Wodonɛ ɖe ta kɔgbe, eye klosalo ƒe kpe

asieke le eŋu. Ke ne nyɔnu aɖe zu gbolo la, woɖea klosalo kpe ɖeka
ɖa hefiana bena ewɔ gbolo. Ke ale nyɔnu sia bu eƒe kpeawo dometɔ
ɖeka, mewɔ gbolo hafi o. Ke srɔã yi mɔ dzi, eye wònɔ agbagba dzem
be yeaɖe abla akpɔ kpe ma, ne yeatsɔ de yeƒe klosalokpea ŋu, elabena
ne esrɔã gbɔ la anya bena wolée le gbolowɔwɔ me, eye esia gɔme anye
aƒe gbagba kple bubuawo. Eye metsɔe sɔ kple hame la le ɣeyiɣi ʋeea
ɖewo me, si bu gã geɖewo. Eye game su na Fofo be wòava, eyata
ele na mí be míadi wo. Azɔ, esi míenya be le hamea, kple le míaƒe
agbadɔ me…
37 Eye me—medi be maƒo nu tso Beble Gbɔgbɔwo ŋu, nusi dze vavã
be wòana tanyae be Gbɔgbɔvɔw̃oŋunusɔsrɔ.̃ Mise nya tso gbɔgbɔvɔw̃o
ŋu fũ, le egbeŋkeke siawo me, gake nu via ɖe ko miese tso alesi wòado
le esi me ŋu. Mí katã míe—míedzesii nyui bena gbɔgbɔvɔw̃o li, gakea,
nu evelia enye, alesi woado le numa si mee. Ke azɔ…Esi, to Mawu ƒe
amenuveve me, mekpɔ gomekpɔkpɔ geɖe be mewɔ dɔ kuɖe nusiawo
si woyɔna be gbɔgbɔvɔw̃o ŋuti, hekpea kpli wo le nyagblɔkpe dzi
kple le gbesiagbe azɔlizɔzɔ me, ke, tsyo, medi be makpɔ Ŋɔŋlɔa me
ŋdi sia ɖeɖeko be madi nusi nenem nuawo nye.
38 Azɔ, míezãnɛ le dɔyɔyɔ takpekpe me, ɖaa le dɔyɔyɔ ƒe akpa dzi.
Kansa, nutete, esí, yɔmekpe, nusiawo katã menye kodzogbe nuwo o,
wonye gbɔgbɔmenuwo eye wonye gbɔgbɔvɔw̃o. Ŋɔŋlɔ la ɖo kpe edzi
kɔtɛ. Gake esia nye gbɔgbɔvɔw̃o le lãme, kple nutetewo, sigbe kansa
ene, agbe le eme, eye eƒe agbe la enye gbɔgbɔvɔ.̃ Esí nutete, yɔmekpe
ƒe kakaɖeanyi, kple dɔléle bubuwo la, gbɔgbɔvɔw̃o wonye. Emae nye
le ŋutilã ƒe nɔnɔme me.
39 Azɔ, ŋdi sia la míele nu ƒo—ƒo ge le gbɔgbɔvɔ̃ siwo le gbɔgbɔme
ƒe nɔnɔme le luʋɔ me ŋuti. Wole luʋɔ me alesi ke ko wole lãme hã.
Eye enye dzizizi na mí be míalɔ̃ ɖe dzi be míekpɔa wo le amewo ƒe
lãme, nu abe kansawo kple—kple dɔléle vovovo siwo le amegbetɔ
ƒe lãme.
40 Eteƒe medidi o, gɔ̃ hã wogblɔ be kansa nye dɔléle dzɔ tso anyinɔ
enelia me, bena ele anyinɔ bubu me. Kakaɖedzitɔe, gbɔgbɔvɔw̃o
ŋutinusɔsrɔ̃ ye. Dɔléle ɖesiaɖe nye anyinɔ enelia me ƒe dɔléle, eƒe
dzɔtsoƒe la.
41 Azɔ, ke azɔ ne kansa le lãme alo ne kansa le luʋɔme la, gbɔgbɔvɔ̃
ate ŋu age ɖe teƒe ma. Azɔ, zi geɖee eye ame geɖewo li susu nyuiwo le
wo si si ke…Eye ame ɖɔʋuwo li dze agbagba zi geɖe be—be woaziɔ
ɖe mawuŋunusɔsrɔ̃ sue aɖe si le wo si la ŋu, alo nane si ke wofia
wo tso keke ɖevime, gake wokpɔnɛ kokoko be le wo me la, le woƒe
luʋɔ me ɖaa ke la, nane gali kokoko si menyo o. Mi, ame geɖewo
le afisia ŋdi sia, ɖikeke mele eŋu o afisiafi si nàkpɔ Kristotɔwo ƒo ƒu
ɖo ko la, nàkpɔ ame siwo me gbɔgbɔ mawo tɔgbe le hã, ale be wo…



74 NYA SI WOGBLƆ LA

Menye dzodzro nu o. Womedi wo o. Wogblɔna be, “Oo, ne ɖeko mate
ŋu atasi aʋatsokaka la! Ne ɖeko mate ŋu atasi nudzodzro la! Ne ɖeko
mate ŋu atasi nusia alo numa la!” Azɔ, emae nye gbɔgbɔvɔw̃o. Ke, azɔ,
wovana le subɔsubɔ ƒe nɔnɔme me, zi geɖee. (Esi wònye Kwasiɖagbe
suku ye ta la, enye nufiafia ƒe game, eyata mina míage ɖe esia me
akpɔe.) Azɔ, wovana le subɔsubɔ ƒe nɔnɔme me, zi geɖee.
42 Azɔ, le Ŋɔŋlɔa me la, eva me kpɔ be, ŋutsua ɖe li si woyɔna be
Yosafat, ame gãa ɖe, subɔsubɔ me. Eye wòyi ɖe fia bubu gbɔ esi enye
Israel ƒe—fia. Ke eyama, Yosafat, nye Yuda fia. Eye wòyi ɖe Axab
gbɔ le afima, amesi nye Israel fia, eye woa kple eve wowɔ ƒoƒose,
eye wowɔ nubabla kple wo nɔewo, be yewoayi aɖawɔ aʋa le Ramot
le Gilead. Eye wowɔe esi womedo gbe ɖa gbagbiagbã o.
43 Oo, ne ɖeko amewo ate ŋu anyae la! Eyatae meva ŋdi sia hebia
be miaɖo ŋku dzinye esi meyina ɖe ƒugodo. Le nusianu me la,
mido gbe ɖa!

Amea ɖe va nyitsɔ hegblɔ bena, “Nɔviŋutsu Branham, èsusu be
enye nu gbegblẽ be woawɔ nu tutɔ aɖea?”
44 Megblɔ be, “Nukaŋutie èle nya biam se kuɖe eŋuti?” Mikpɔea?
Ne nyabiase le wò susu me la, ɖe asi le eŋu kpoo, mègawɔe kura o.
Milé ema me ɖe asi ko. Ne èdze nane wɔwɔ gɔme, eye nyabiase le
eŋu be ɖe wònyo alo menyo o la, nɔ adzɔge le eŋu. Megaƒo ta ɖe eme
kura o, ekema nànya be yetɔ dzɔ.
45 Azɔ, ele be woabu nusianu ŋu kpɔ le gbedodoɖa me, gbã. “Midi
Mawu Fiaɖuƒe la kple Eƒe dzɔdzɔenyenye gbagbiãgba, eye woatsɔ
nuwo katã akpe ɖe eŋuti na mi.” Meka ɖe dzi kɔtɛ ŋdi sia be, ne
ŋutsuwo kple nyɔnuwo ate ŋu ava ɖo nɔnɔmea ɖe me si ke woƒe
luʋɔ, woƒe tamebubu, woƒe nɔnɔme, ade blibo le Mawu ŋku me la,
ema lanye hame sẽŋua ɖe si nɔ anyi kpɔ gbeɖe.
46 Lé ŋku ɖe ŋutilã ŋu sẽ ko. Azɔ, míele, míekpɔ, zi geɖee, míekpɔ ƒe
geɖewo va yi, míekpɔ nusi míeyɔna be “aʋatso sidzela.” Nàte ŋu adoe
ɖe wò alɔnu, atsɔe ɖo woƒe—woƒe ta ŋuti, eye nàte ŋu ayi ɖe afima
awɔ wò ŋutete ɖesiaɖe be yeawɔ aʋatso nàɖi nyateƒe, ke ɣesiaɣi
la alé aʋatso daɖi, elabena womewɔ amegbetɔ be wòaka aʋatso o.
Aʋatsokaka nye amefluflu, nu sesẽ, nu gbegblẽ. Anyo nam wu be
nye kple ahanomunɔ míanɔ anyi, gbawotsogbe, tsɔwu aʋatsokala.
Mikpɔea? Aʋatsokala! Eye womewɔ wò ŋutilã be nèka aʋatso o. Meka
alesi gbegbe nènye nuvɔm̃e o la, èkpɔtɔ nye Mawu ƒe vi. Nuvɔw̃ɔla
kekeake si le du sia me egbe, Mawu mebu le ŋuwò be nànye nuvɔw̃ɔla
o. Edi tso gbɔwò be nànye viŋutsu alo vinyɔnu na Ye. Wowɔ wò ɖe
Ye Ŋutɔ ƒe wɔwɔ nu. Gake nuvɔẽ wɔ wò be nàwɔ nenema. Eye meka
zi alesi nànɔ agbagba dzem be yeasrɔẽ awɔ o anɔ agbagba dzem be

yeawɔ aʋatso naɖi nyateƒe o la, wokpɔ dzɔdzɔmenunya ƒe mɔã ɖe si
aɖe fia bena enye alakpa. Nate ŋu agblɔe fɔmaɖitɔe alesi nèdie, gake
alé daɖi be enye alakpa; elabena alɔm̃edzitsinya aɖe le amegbetɔ me,
eye nenem alɔm̃edzitsinya la nya nusi nye nyateƒe. Eye meka nusi
gblɔm ne le gota afii o la, alɔm̃edzitinya ma nya be aʋatso ye, Eye
wòalée daɖi le alɔm̃edzitsinya la nu.
47 Eyaŋuti, ne ŋutsu aɖe alo nyɔnu aɖe ate ŋu ana woƒe susuwo,
kple woƒe ɖaseɖiɖi kpakple woƒe agbe woanɔ ɖoɖo me kple Mawu la
(amen) vaseɖe esi Gbɔgbɔ kɔkɔe ƒe tò nazu ɖeka kple Mawu blibotɔe
la, nukae adzɔ mã! Ne ŋutsu la kple nyɔnu la ate ŋu aɖo ɖe fli me la,
le afima kple vovo le woƒe dzime, kpakple xɔse si tso ememe ke!
48 Ame geɖewo vana vɔsamlekpui gbɔ be woado gbe ɖa ɖe yewo ta,
tagomesususu ƒe xɔse ye le wo si. Woʋua wo ƒe nuvɔw̃o me heɖona
hamea ɖe me, kple tagomesusu ƒe xɔse. Woxɔnɛ se le woƒe—woƒe
susu me. Woxɔ edzi se elabena wosee. Woxɔ edzi se elabena wonya
be eyae nye ɖoɖo nyuitɔ wu. Gake menye emae Mawu kpɔna o. Mele
wò tagomesusu ƒe xɔse kpɔm o.
49 Ekpɔna dzime, le eme afiie Mawu…Ke ne etso dzime la, ekema
nuwo katã le bɔbɔe. Wò nyameʋuʋu asɔ kple wò agbe. Wò agbe le
nu ƒom bobobo wu alesi wò nyameʋuʋu wɔnɛ.
50 Gake ne wò nyameʋuʋu gblɔ nya aɖe, eye wò agbe nɔ bubu
la, nane gblẽ le afiaɖe. Le esi tagomesusu ƒe xɔse le asiwò tae, ke
menye xɔse si tso dzi me o. Ke emae fia be le gota, afii la, Mawu
ƒe sidzedze li; gake le eme, afii la, gbɔgbɔvɔ̃ aɖe li si kea ɖi. “Mexɔ
Mawume dɔyɔyɔ dzi se, gake menye tɔnye wònye o.” Mikpɔea? “Ah,
Ate ŋu anɔ nenema, gake nyea nyemexɔe se o.” Mise emea? Le gota
la, èle gbɔgblɔm be “ɛ”̃; le eme la, wò dzitsinya le gbɔgblɔm be
“o.” Dzɔdzɔmenunya ƒe nu ɖeka ma afia be mele teƒe tututu o, aɖo
kpe edzi.
51 Mide dzesi be esime fia siawo, hafi woaho la, ele be wòawɔ…
Hafi gɔ̃ hã Yosafat nawɔ nubabla kple Ahab la, edze be wòagblɔ gbã
be, “Na míado gbe ɖa ne míakpɔ be nusie nye Aƒetɔ la ƒe lɔlɔñu.”
52 Minam mawunyagblɔla aɖe, minam Kristotɔ aɖe, minam nyɔnu
aƒedzikpɔla aɖe sie nye Kristotɔ, minam agbledela aɖe, alo mɔdɔwɔƒe
dɔwɔla aɖe, si atsɔ Mawu ɖo gbãƒe le nusianu me, ne mafia mi amesi
lakpɔ dzidzedze meka nusi abosam atsɔ daɖe ŋgɔgbe nɛ o. Edi Mawu,
gbã. Ele na mí be gbã la…
53 Gake womewɔe o. Woƒe susuwo bu ɖe alilikpo me elabena Axab
ƒe fiaɖuƒe dzeani ŋutɔ, eye wòwɔ nu gã geɖewo fũ, eye galoloƒe le
esi, na eƒe sika kple eƒe klosalo, wònye ame gã aɖe, si kpɔ dzidzedze,
gake enye dzimaxɔsetɔ.

54 Eye afimae xexeame le egbe. Afimae America tsi tre ɖo egbe.
Afimae hamewo tsi tre ɖo egbe. Míetu hame nyuitɔwo wu si ke
wometu kpɔ o. Agbalẽnyala deŋgɔ nyuitɔwo wu le mía si siwo menɔ
mia si kpɔ tsã o. Míefia mawuŋunusɔsrɔ̃ nyuitɔ wu, kple bubuawo,
hesrɔ̃ alesi míadzi ha abe Mawudɔlawo ene, gake hã la gbɔdzɔgbɔdzɔ
gale afiaɖe. Gbɔdzɔgbɔdzɔ li, elabena wodze ame ƒe nufiafia kple
beble gbɔgbɔwo yome, le esi wòle be woatrɔ va Mawu ƒe Nya gbɔ.
Wodze agbagba be woawɔ nuwo naɖi xexeame. Wodze agbagba tsɔ
dzo siwo klẽna ɖo etame, abe Hollywood ene.
55 Le afii nyitsɔa ɖe, kɔmahatsɔŋkɔ xɔŋkɔa, si tso Nyanyuie Bliboa
ƒe fli me le Kansas City, alo, taflatse na mi, le Denver, le takpekpegã
lae, ele gbedoxɔ si xɔ ga dɔllar-million ɖeka tum. Evɔ dɔgbedela akpe
nanewo le mɔ kpɔm na ga peni blaatɔ̃ pɛ tso kɔmahatsɔŋkɔ ma ke gbɔ,
be woatsɔ Nyanyuie la yii na trɔs̃ubɔlawo. Nusi hiã mí egbe la enye
tame tɔtrɔ ɖe dɔgbedede ŋu, nyɔnyɔ̃ si Mawu dɔ ɖa, si nye Gbɔgbɔ-
Kɔkɔe-tɔdzidzia, si me Mawu ƒe aɖivewɔwɔ lanɔ, esi atutu ame yi
ave nutowo me le gama be wòawɔ nane na Mawu, tsɔwu be woatu
gbedoxɔ gã, nyakpɔwo ahadi be woaklẽ wu amehavi tɔ.
56 Anyo nam wu be masubɔ le dɔgbe aɖe, afisi woakplɔ nu le, alo le
baa-xɔ me, eye makpɔ vovo tso Gbɔgbɔ Kɔkɔe gbɔ eye Mawu ƒe lɔlɔ̃
nanɔ bibim le dziwo me, tsɔwu be manɔ anyi ɖe gbedoxɔ gãtɔ si li
le xexeame la me eye woatsɔ ame ƒe nufiafia kple nuɖoanyiwo atem
ɖe anyi. Nusi hiã mí egbe enye nyɔnyɔ̃ si ʋuʋua nu, si agbugbɔ mí yi
Nyateƒe la gbɔ, agbugbɔ mí yi Mawu ƒe Nya la gbɔ ake.
57 Azɔ, esime wodo go yi afima la, ke le ɣeyiɣia ɖe megbe ko la ewɔ
sigbe Yosafat trɔ va eɖokui me hegblɔ be, “Dee manyo be…Enyo, na
miabia gbe Aƒetɔ kuɖe esia ŋuti.”
58 Egblɔ be, “Esɔ gbe,” Axab gblɔ nene, eye wodɔ woɖayɔ alafa
ɖeka, mawunyagblɔla xɔhehe nyuie alafa ene sɔŋ vɛ. Eye wòkplɔ wo
va afima hegblɔ bena, “Esiawo nye amesiwo gblɔa nya ɖi.”
59 Eye ale wode asi woƒe gbewo sasa me, eye wode asi yɔyɔ me. eye
wogblɔ be, “Ɛ,̃ heyi le ŋutifafa me. Aƒetɔ li kpakpli wò.”
60 Eye esi ame alafa ene siawo katã ɖi woƒe ɖase vɔ bena woneyi
le ŋutifafa me, gake Yosafat nya be…Ɖe miese emea? Mikpɔea, le
amedzɔdzɔe ma ƒe dzi me ke la nane li si gblɔ nɛ bena ŋugbe le aha
me le afia ɖe. Nane mele edzi yim nyuie o.
61 Axab gblɔ be, “Azɔ míekpɔ ame alafa ene le afisia, eye wo katã ƒe
nu sɔ, wo dometɔ ɖesiaɖe gblɔ bena, ‘Heyi, Aƒetɔ la li kpakpli wò.’”

Gake Yosafat gblɔ be, “Ɖeke megali oa?”
62 Egblɔ be, “Enyo, nukata míegahiã eɖe kpe ɖe eŋu, esi mekpɔ ame
alafa ene le amesiwo xɔ hehe nyuitɔ wu le dukɔa me la dome? Wo

katã wole nya ɖeka gblɔm be ‘Heyi!’” Ema nye agbalẽnyanya. Gake
le Yosafat ƒe dzi ƒe agu nu la enya be nane mele edzi yim nyuie o. Azɔ,
egblɔ be, “Ɖeka aɖe gale mía si, eyae nye Mixa. Gake melé fui.” Ebe,
“Dzɔgbevɔẽnya ko wogblɔna, henɔa bublum ne nyaa ɖeke medzɔ o
hã, ahanɔ hamewo dam ɖe anyigba kple etɔeawo.” Ebe, “Mele fui.”

Egblɔ be, “Miyi, ɖakplɔe vɛ, ne makpɔ nusi gblɔ ge wòala.”
63 Eye esi Mixa va ɖo la, egblɔ be…Wogblɔ nɛ be, “Azɔ, kpɔ, wò hã
gblɔ nya ɖeka si ame mamleawo gblɔ.”
64 Eɖo ŋu be, ebe, “Magblɔ nusi ko…” Nua nye esi. “Nusi Mawu gblɔ
la ɖeɖeko magblɔ.” Amen. “Meka nusi miaƒe nyagblɔɖilawo gblɔ,
kple nusi amesia gblɔ, kple nusi miaƒe hame la gblɔ, kple nusi amewo
gblɔ o. Magblɔ nusi Mawu gblɔ. Mawu atsɔe de nu nye ke magblɔ nusi
ke Wògblɔ la.” Nusi hiã mí egbe la enye Mixa geɖewo amesiwo agblɔ
nusi Mawu gblɔ la. Mide dzesii, ale wokplɔe yi afima, eye wògblɔ be,
“Minam zã ɖeka.” Ale le zã ma me la Aƒetɔ la do go kplii, eye wòtrɔ
va le ŋufɔke. Esime fia eveawo nɔ anyi ɖe agbo la nu la, egblɔ be,
“Miheyi.” Ebe, “Miheyi. Gake,” ebe, “Mekpɔ Israel abe alẽ siwo ka
hlẽ eye kplɔla mele wo si o.”
65 Tete mawunyagblɔla sia, si do awu nyuie, zɔ ɖe edzi hegbã nu dzi
nɛ, gblɔ bena, “Afikae Mawu ƒe gbɔgbɔ to hafi Wòdzo le dzinye?”

Egblɔ be, “Ele kpɔ ge ne mietrɔ gbɔ.” Ɛ.̃
66 Egblɔ be, “Ɖo to afii!” Egblɔ be, “Míenye Mawu ƒe dɔlawo. Míele
ame alafa ene, ke wò ɖekae.”
67 Gake Mixa gblɔ be, “Magblɔ afisi miaƒe kuxi la le na mi.” Amen!
Ebe, “Mekpɔ ŋutega.” Amen! Egblɔ be, “Eye mekpɔ Mawu bɔbɔ nɔ
Eƒe fiazikpui dzi. Mekpɔ Dziƒo ʋakɔ la ƒo ƒu ɖe Egbɔ. Ke míenya bena
Mawu ƒe Nya gblɔ fiƒode ɖe ŋutsu sia ŋu, le alesi wòwɔ la ta.”
68 Màte ŋu ayra nusi Mawu ƒo fi de o, nenemake abosam mate ŋu
aƒo fi ade nusi Mawu yra la o. Ame ɖekaɖeka ƒe nyae, meka alesi
èdahee alo alesi èdzɔ movie, alesi ènye amemasrɔñu, alesi mènya
agbalẽ o. Nusi Mawu yra la woyrae. Nusi Mawu ƒo fi de la woƒo fi
dee. Nya alesi nàde vovototo nusi nye nyui kple nusi nye vɔ̃ la dome.
69 Mixa nya nyuie vavã be ema menye Aƒetɔ ye li kple
mawunyagblɔla mawo o. Enyo, nukae dzɔ ɖe mawunyagblɔla mawo
dzi? Mide dzesii nusi wowɔ. Wodo awu nyuitɔwo wu. Wonyi wo
nyuie wu. Wokpe ta le woƒe azãɖuƒe kple bubuawo, kpakple woƒe
nubablawo me, vaseɖe esi teƒea katã va zu be woƒe mawuŋunusɔsrɔ̃
ɖeɖeko wonya. Eye Biblia gblɔ be Mixa, esime wònɔ ŋutega la kpɔm
la, egblɔ be, “Mawu gblɔ be, ‘Ameka míakpɔ be woayi aɖaflu Axab?’
Eye alakpa gbɔgbɔ aɖe gblɔ be, ‘Mayi ɖe afima eye mable Axab to

mawunyagblɔla mawo dzi, be woatutu Axab woaho ayi afima, ale be
Mawu ƒe Nya la nava me.’”
70 Azɔ, egbe la ame geɖewo fũ le to ɖom…(Azɔ, Kwasiɖa sukue,
melɔñɛ.) Mikpɔ ɖa, ame geɖewo ɖoa to beble gbɔgbɔ wu be woatsɔ
Mawu ƒe Nya la. Gbɔgbɔwo, wole xexeame. Wonye gbɔgbɔvɔw̃o. Eye
wodoa go yia teƒewo hegena ɖe amewo dome, osɔfowo. Woge na ɖe
hame viwo dome. Wogena ɖe ame nyuiwo dome. Eye wonana be
wova gena, ɖe beble me. Eye wogblɔa nanewo, hewɔa nanewo, fia
nanewo, wɔa nanewo ŋudɔ, siwo tsitre ɖe Mawu ƒe Nya ŋu. Egbe
la, osɔfowo le woƒe ƒuƒoƒewo me le mɔ ɖem na woƒe hameviwo be
woada sipa le hamewo me, wo dometɔ geɖewo. Azɔ, menye Katoliko
ɖeɖeko o, Protestantɔ geɖewo hã wɔnɛ.
71 Nusi wodzena agbagba be yewoawɔ lae nye be wotsɔ nane aɖɔli.
Wodzea agbagba be yewoaxɔ ɖoɖo yeye ade me. Wodzena agbagba
be yewoaxɔ agbalẽnyanya de me, be wòaxɔ Gbɔgbɔ kɔkɔe teƒe. Mète
ŋu le ewɔ ge o, meka alesi gbegbe wò ame la nya agbalẽ o. Mesusu
be enye nu nyuie nɛ be wòanya agbalẽ. Gake ne mexɔ Gbɔgbɔ
Kɔkɔe kpe ɖe ema ŋu o la, eƒe agbalẽnyanya mawɔ nyuia ɖeke nɛ o.
Agbalẽnyanya mate ŋu axɔ Gbɔgbɔ Kɔkɔe ƒe amekpɔkplɔ teƒe gbeɖe
o. Amen.
72 Mide dze si, woawo, le Esia teƒe la, wodze agbagba xɔ asinana
ɖe tsã-xoxo ƒe numetoto si míewɔna kokoko la teƒe. Egbe la hame
zu egbenuwɔla. Wozɔna yina afima heva nana woƒe nɔvikadede
ƒe asi, eye nenema tɔgbee kloe wowɔnɛ. Gake eya mate ŋu aɖɔli
konyifalawo ƒe zikpui tsigãdzi tɔa o afisi woɖea ha nuvɔw̃ɔlawo le
eye wodea woɖokui ɖoɖo me kple Mawu. Ele teƒe.
73 Egbe la wole agbagba dzem be yewoaxɔ Mawu ƒe ewolia ƒe teƒe.
Wole didim be yewoaxɔ nane ade me. Wole didim be yewoawɔe
wòato vovo. Woyina afima ɖadana kpeviɖi le hamewo me, ada loto.
Lotodada mate ŋu axɔ Mawu ƒe ewolia ƒe teƒe gbeɖe o. Fiẽnuɖuɖuwo,
gbeƒãɖeɖe nudzadzrawo, pikinikiwo, be woatsɔ akpɔ ga axe fe
vovovowoe mate ŋu axɔ Mawu ƒe ewolia mavɔ la kple nunana ƒe
teƒe akpɔ o. Mate ŋu axɔe gbeɖe o. Gake hã míele agbagba dzem
be míawɔe.
74 Nuka wònye? Enye beble gbɔgbɔ siwo ɖi va, hele agbagba dzem
be woa-…woaɖɔli nane kple Mawu ƒe Nya. Teƒenɔnua ɖeke mele
Mawu si na Eƒe Nya o. Ele Mavɔ kple tegbetegbe. Naneke meli Mawu
atsɔ ɖɔli xɔse o. Teƒenɔnu mele xɔse si o. Mɔkpɔkpɔ mate ŋu axɔ xɔse
ƒe teƒe akpɔ o. Xɔse ɖekae li. Eya ɖekae nɔa tsitre. Gbeɖe mate ŋu axɔ
ɖe…Mɔkpɔkpɔ mate ŋu axɔ eƒe teƒe akpɔ o. Mɔkpɔkpɔ enye dziɖoɖo
ɖe nusiwo wokpɔa mɔ na ŋu, kple kaka ɖe nusiwo womekpɔna o dzi,
alo xɔse enye, boŋ. Mikpɔea? Mɔkpɔkpɔ nye nu ɖeka; xɔse nye bubu.

Mɔkpɔkpɔ kpɔa mɔ na nua; xɔse nua su esi. Ɖeka nye susume xɔse;
eye evelia nye ɖeɖefia tso Mawu gbɔ tẽ. Eya mate ŋu axɔ eƒe teƒe akpɔ
o. míele agbagba dzem, gake míele teƒenɔnu siawo katã wɔm.
75 Míele agbagba dzem be míatu hame gãwo ɖe dɔgbedede teƒe.
Teƒenɔnu bubu ake. Yesu meɖo amea ɖeke be wòatu hame o.
Womeɖoe anyi nene le Biblia me kura o. Mieɖo bibliasukuwo, wona
be ema xɔ dɔgbedelawo ƒe teƒe. Míe…Yesu megblɔ na mí kpɔ be míatu
bibliasuku o. wo sɔgbe. Sukudede, míele agbagba dzem be míatsɔ
ema ɖɔli eteƒe. Mate ŋu awɔe gbeɖe o. Yesu ƒe dɔdɔ enye be “miheyi
ɖe xexeame katã ne miaɖe gbe ƒã Nyanyuie la na nuwɔwɔwo katã,”
hena nuwuwuɣi la. Eyata nuteƒeɖɔlinu siwo katã le mía si la mate ŋu
axɔ vavãtɔa teƒe gbeɖe o.
76 Nyitsɔ aɖe va yi la mewɔ numetoto aɖe, kuɖe nuteƒenɔnu ŋu.
Ema nye zi gbãtɔ si aɖu vem kpɔ, eye wòle be woaho aɖu ɖeka nam.
Ŋdi sia la wotsɔ aɖuwɔwɔ aɖe de eme afima. Beblie hafi mete ŋu le nu
ƒom. Eya mate ŋu axɔ ŋutɔŋutɔa teƒe o. Gbeɖe amegã! Oo, míatɔwo!
77 Nàte ŋu atsɔ ŋutsu ado awu nɛ keŋkeŋ, atsɔ ati wɔe, tu, nusianu
si mielɔ̃ ko, atsɔe tu tsitre nyuie ale gbegbe. Seselelãme mele esi
o, dzitsinya hã o. Mate ŋu aɖɔli ame ŋutɔŋutɔ akpɔ o. Nenema
dzimetɔtrɔ kpaawɔa le be woazɔ aɖo afima agblɔ be, “Meɖo hame
la me. Matee kpɔ awɔ nu nyuie wu.” Esia maxɔ Gbɔgbɔ Kɔkɔe ƒe
dzimetɔtrɔ vavãtɔ, gbaɖegbetɔa, si Mawu dɔ ɖa si ke wɔa ame tona
vovo le eƒe dzi me la ƒe teƒe akpɔ o. Mate ŋu awɔe o, elabena Agbe
mele eme o. Naneke meli si anae Agbe o.
78 Le afisia eteƒe medidi o la mekpɔ aɖaŋudɔwɔla aɖe he nusia vɛ,
aɖaŋutikpala, gblɔm mele, amesi kpa Mose ƒe tata sia. Nyemate ŋu
ayɔ eƒe ŋkɔ fifia o. Enye Aɖaŋudɔwɔla Helatɔ aɖe. Wowui ɖe esia ta.
Eye esi wòkpae va ɖo afiaɖe si wòsusu be ede blibo ŋutɔ la, ekpɔ
Mose ƒe tata la wòwɔ dɔ ɖe edzi ale gbegbe, tete wòxlã nu ɖe klo nɛ,
gblɔ bena, “Ƒo nu, Mose!” Eɖi ŋutɔŋutɔ! Esɔ kplii ŋutɔ de blibo ŋutɔ
ale gbegbe wòɖi Mose ŋutɔ tututu le eƒe susu me, ale be wòxlã hama
ɖee be wòasee le eƒe ŋutilã me.
79 Woxɔ hame la ƒe susu de eme. Meka teƒenɔnu neni, alo ale gbegbe
ƒuƒoƒe gãa ɖe le mia si o, ale gbegbe midzia ha nyuie o la, Alesi gbegbe
miaƒe ƒuƒoƒe la doa awu nyuie o, ale gbe nusia, muma, alo ekemɛ le mia
si o la, miate ŋu aƒo nu, aɖo seselelãme, alo nu ɖesiaɖe. Esia mate ŋu
axɔ Agbe ƒe teƒe akpɔ o, vaseɖe esi Kristo naɖiɖi va le Gbɔgbɔ Kɔkɔe
ƒe nɔnɔme me, ɖe hame ma me, ahana gbugbɔ gadzi ƒe numetoto
yeye la ko hafi. Esia mate ŋu axɔ Mawu ƒe Nya teƒe akpɔ o. Mawu ƒe
Nya ɖeka hɔẽ nɔa tsitre.

80 Nya la nɔ Mixa si. Enya be Nya la le ye si. Nya si woŋlɔ la le esi,
eye Exɔe hã le ŋutega me. Enya nusi Mawu gblɔ le Eƒe Nya me. Enya
nusi Mawu gblɔ le ŋutega me. Woa kple eve sɔ. Enya be Nyateƒee,
eyaŋuti dzika metso eƒo o.
81 Gake beble gbɔgbɔ sia la, mikpɔ nusi wòwɔ, egbe ɖa. Be wòawɔ
hamevi gbogboa ɖewo, be wòawɔ hamevi nyuitɔwo wu, eɖiɖi mɔxeti
la kuɖe Gbɔgbɔ Kɔkɔe tsigãdzitɔa ƒe nufiafia ŋu. eɖe mɔ na ŋutsuwo
be wòaɖo hadome zãɖuɖu anyi kpakple wo nɔewo, le gumexɔ la
me afisie woate ŋu awɔ fefewo le. Ema mate ŋu aɖɔli dziƒoxɔa me,
afisi wonɔ henɔ gbe dom ɖa na Gbɔgbɔ Kɔkɔe xɔxɔ akpɔ o. Eɖe mɔ
na nyɔnuwo be woaƒoƒu anɔ fefenya kple nuwo gblɔm, eye woanɔ
yakanuwo fũ wɔm esiwo ŋu videa ɖeke mele o. Ema maxɔ gbedodoɖa
takpekpe ƒe teƒe akpɔ o. Nyɔnuwo alesi wodoa awue hedoa go egbe
la, enye—enye ŋukpe.
82 Mese dzesidede si Nɔviŋutsu Neville wɔ, ebe, “Amerikatɔ
daheawo,” ebe, “wotsɔ woƒe awuwo katã ɖoɖe ƒugodo.” Ele teƒe.
Wole woƒe awutewuiwo me le yimyim. Wo…Ele teƒe. Ɖe wole be
woatsɔ wo ana dɔgbedelawo, elabena dɔgbedelawo…Amewo kple
trɔs̃ubɔlawo siwo le dukɔ bubuwo me lae le esiawo dom. Amesiawo
la womele wo gbɔ kpɔm o, ewɔ sigbe ɖe wòdzɔ dzi na wo.
83 Magblɔ na mi, nane li trogbo, ke eyae nye Aƒetɔ Yesu Kristo ƒe
Nyanyuia ƒe gbeƒãɖeɖe. Gbɔgbɔvɔw̃oe le awuwo dzem le mia ŋu.
Ame ɖeka pɛ koe le Biblia me si dze eƒe awuwo ƒugbe le eɖokui ŋu,
eyae nye amea ɖe si me gbɔgbɔvɔw̃o le. Ke egbe la eva dze abe nusi
metɔŋku o, sigbe ɖe nusi nye hadomenu ene, sigbe enyo, sigbe ɖe
wòsɔ gbe. “Xexeame fa tsɔwu, eye ena be lãme afa nawò wu ne èɖe
wò awuwo.” Ŋutsu anɔ yigbɔyigbɔ yim le xexenu, dzime ƒuƒlu, eye
nyɔnu hã awɔ nenemake. Nukaŋutie, mieva zu ɖe eɖe ale be bubua
ɖeke megali ɖoɖe mia nɔewo gbɔ, wu esi woatsɔ ana avũwo o. Nukae
le dzɔdzɔm? Menye ɖe mele didim be made abi mia ŋu o. Ɖeko mele
didim be magblɔ na mi be gbɔgbɔvɔ̃ ƒe amemenɔnɔ ye, ke miele to
ɖom beble gbɔgbɔ siwo le gbɔgblɔm na mi be, “numa sɔ gbe,” gake
aʋatso ye.
84 Luku la lu ko wòate ŋu atse. Ne enye Kristotɔ la, malɔ̃ awɔ
nenema o. Màte ŋu awɔe o. Ɖeko màte ŋu awɔe o. Tagome xɔse ye le
asiwò nèle gbɔgblɔm be, “Nɔviŋutsu Branham, mexɔ Biblia dzi se.”
Miaƒe agbe afia be mèxɔe se o. Amen. Beble gbɔgbɔwo tsitre ɖe Mawu
ƒe Nya ŋu.
85 Enya afisie wòtɔ te ɖo, Mixa nyae. Mawu ƒe Nya la le esi. Enye
amesi mexɔŋkɔ o. Amea ɖeke melɔã eƒe nya gbɔ o elabena etona
Nyateƒe, togbɔ be wolɔña mawunyagblɔla siawo hã.

86 Azɔa, nu bubu aɖe si ke dzɔ. Mexɔe se hesusu be ŋutsu ɖesiaɖe
si wɔ numetoto kpakple Mawu, alo nyɔnu ɖesiaɖe la, ele be wòaɖo
seselelãme via ɖe kokoko. Ɖeko mexɔe se nenema. Ele teƒe. Gake
minya nukae? Woxɔ seselelãmexɔxɔ ɖe Gbɔgbɔ Kɔkɔe ƒe amenyɔnyrɔ
teƒe. Hoowɔwɔ ɖeɖeko wokpɔna, ke naneke mele eme o. Nɔ agbe
kɔkɔe la abe alesie ènɔna hoowɔwɔ ƒe agbe ene, ekema nàsɔ gbe.
Kakaɖedzitɔe la seselelãmewo sɔ gbe; “ŋutilãme veviedodo nyo na
nu via ɖe ko.” Gake beble gbɔgbɔwo va ge ɖe kɔkɔenyenye tɔwo ƒe
hatsotso me, eye wokplɔ wo be woadzudzɔ ɖe esia dzi ko be “esi wote
ŋu do ɣli” alo “esi wote ŋu ɖu ɣe, esi wote ŋu wɔ seselelãme ta.”
87 Asimesi tsitsi ma le afima, si nye nyagblɔɖilawo, mawunyagblɔla
mawo katã, ƒe tatɔ la, eka ɖe dzi be ye ƒe nya dzɔ, ale gbegbe be ewɔ
dzo eve na eɖokui heɖu ɣe ƒoxlã toa me, hegana zitɔtɔ geɖe wu. Yele
ame kemewo Asurtɔwo ƒe aʋakɔ la tutu ɖa ge le anyigba la dzi. Gake
aʋatso ye! Mawu ƒe Nya gblɔ nu bubu. Amen. Mikpɔe, àte ŋu aɖo
seselelãme ya pɛ, ne adã nyuitɔe le megbe nɛ la, seselelãme nyuitɔe
le wò seselelãmea ʋanyam.
88 Dawid ɖu ɣe le Aƒetɔ ŋku me, eye srɔã koe. Eye Mawu kpɔe tso
Dziƒo, gblɔ bena, “Dawid, ènye ame ɖe Nye Ŋutɔ nye dzi nu.” Gake
eƒe tamesusuwo nyo. Eƒe agbe si le megbe nɛ, hã nyo.
89 Eyata, esiata ɖeɖeko be miate ŋu aɖo seselelãme la, mefia be
míekpɔ ɖeɖe o. Esi míedea sɔleme la, mefia be míekpɔ ɖeɖe o. Migaxɔ
beble gbɔgbɔ mawo dzi se o. Mawu ƒe Gbɔgbɔ vavã la, Mawu ƒe Nya
vavã la, eyae nye Mawu ƒe Nyateƒe la; nusi enye Mawu ƒe Nuku, si
atse Mawu ƒe agbe; anye mawuvɔl̃a, si ŋu kɔ, le kɔkoe.
90 Le ame gbogboa ɖewo dome afisi seselelãmewo kple nuwo
fũ le, míekpɔna la, afima va zuna amenyatoto aɖeɖiƒoame, kple
mawumavɔñu ƒomeviwo katã nɔƒe. Nɔviŋutsu, ema enye dzokpe ƒe
aɖitsi le hamea me. Gbɔgbɔvɔ̃ ƒe ŋusẽ ye. Gbɔgbɔ si anɔ ŋutsuwo kple
nyɔnuwo me be woakpe le wo nɔewo dome, ayi ɖe ame nu, agblɔ be,
“Esia mesɔ gbe o, eye esia hã mesɔ gbe o, eye ema hã mesɔ gbe o.”
Ne eti nua yome keke va yi la, zi asieke ɖe ewo dzi la amesi tututue
le tɔtɔtɔtɔ hem vɛ la, eyae mesɔ gbe o. Amen. Mawu léa fu dzrewɔwɔ
kple nyahehe le nɔviwo dome. Mide bubu nu ŋu, minɔ kɔkɔe, milɔ̃
Mawu, minɔ tsitre Nɛ. Eye zi alesi ènya be yeƒe agbe sɔ kple Biblia
la, le dzi dzadzɛ me, susu si ŋu kɔ, lɔlɔ̃ ɖoɖa nɔviwòŋutsu gbɔ, èdzea
agbagba wɔa wò ŋutete ɖesiaɖe be yeatu Mawu Fiaɖuƒe la, eye le nu
mawo wɔwɔ me, ne èdoa awu si dze, nɔa agbe si dze, hegblɔ nya si
dze, yia teƒe siwo dze la, ekema nàte ŋu aɖo seselelãme si katã nèdi
faa, ke amesiame axɔ edzi se.
91 Yesu gblɔ be, “Miawoe nye anyigba dzi ƒe dze. Ne dze bu eƒe vivi
la, tso ema dzi meganyo na naneke o, wotsɔe aƒu gbe eye amewo atu

afɔ edzi.” Ne ènye dze ɖeɖe la, menyo na naneke o. Gake ne ède vivi
eme la, àɖɔ dze eye xexeame ase vivi. Wò na dze naɖɔ wò, woawo
hã woase vivi. Oo, míatɔwo!
92 Beble gbɔgbɔwo le yiyim, gbɔgbɔvɔ̃ siwo ɖɔli nɔnɔme. Mikpɔ,
míele ŋkeke mamlɛa me. Míele nuwuwu ɣeyiɣi. esusɔ vie ko xexeame
naɖo eƒe ta gbɔ, abe nutete vevi si de tsi ʋuu ɖo afia ɖe si wògbɔna
wowó ge kpoyi ŋkeke siawo dometɔ ɖeka eye kua nado le eme ƒlo.
Ezu ɖiƒoƒo. Atike aɖeke mate ŋu ada gbe le eŋu o. Wogbe nu le se—
serum la gbɔ. Wogbe nu le atikewɔwɔa gbɔ. Mitsɔ nutete aɖe si do
gbɔna le afima, ke ne metsɔ penisilini alo nane fiãe ɖa, alo nane loo
bubu o la, ɖeko wòanɔ tetem vaseɖe esi wòawó.
93 Numae xexeame wɔ. Edze egɔme, eteƒe medidi o, nɔ asi ɖem le
eɖokui ŋu. Wova ɖo susu glodzo aɖe dzi, aʋatso gbɔgbɔwo va ge ɖe
eme hede asi gbɔgblɔ me na amewo be ale, ema, alo ekeme. Míemã
ɖe kɔmahatsɔŋkɔ vovovo alafa ɖeka kple edzivɔwo me, ɖesiaɖe ƒe
nukpɔkpɔ to vo. Wogblɔ be, “Míexɔ nusia dzi se, etɔ! Eya ɖeɖeko
míexɔ se.” Womate ŋu aɖe asi le Gbɔgbɔ Kɔkɔe ŋu be wòava o.
Mɔɖeɖe meli na wo o. Mawu kpɔ ame hatsotso aɖe si ate ŋu do ɣli,
ekema ele be amesiame nado ɣli. Wokpɔ amea ɖewo siwo ate ŋu do
aɖeyeye, ekema ele be amesiame nado aɖeyeye. Wowɔ nuwo katã ɖi
ɖeka alea, ʋuu nua va zu (nuka?) beble gbɔgbɔwo va gblẽ nua katã,
hele amewo blem be woawɔ seselelãme siawo wònye Mawu aɖeke
mele eme kura o. Emegbe wodoa go ɖanɔa agbe ɖesiaɖe ƒomevi si
dzro wo be woanɔ, evɔ ayɔe be enye “Kristotɔ.”
94 Eye xexeame anɔ anyi akpɔe dũ, agblɔ be, “Tsyo, kpɔ afima ɖa!
Menyo de amemawo nu teti.”
95 Abe alesi megblɔ nyitsɔ zã me kuɖe hanɔ ŋu, kuɖe nuvɔw̃ɔla
ŋu ene. Màte ŋu abu fɔ…Nuvɔw̃ɔla la nuvɔw̃ɔla wònye. Mègadi be
yeadzrae ɖo o. Mègadi be yeagblɔ nɛ be ale, ema, ekeme o. Nuvɔw̃ɔla
wònye, tsɔ dze egɔme. Ha wònye, tsɔ dze egɔme. Menya naneke
ɖe vovo o. Ne eyina sinimakpɔƒe, heyi le Kwasiɖagbe, eye wòyina
gamebɔlu, eye wòwɔ nusiawo katã, enye nuvɔw̃ɔla, tsɔ dze egɔme.
Eƒe dzɔdzɔme le abe ha ene. Hanɔ tsitsi la tsɔ eƒe ŋɔti ƒo ɖe aɖukpo me
heɖu blikuwo katã le eme, kple nusianu keŋ; ã, ema la, hanɔ wònye.
Mate ŋu abu fɔe o. Hanɔ wònye. Nenema wòle na nuvɔw̃ɔlawo. Gake
ne èyɔ ɖokuiwò be Kristotɔ evɔ èyi, ɖatsɔ wò ŋɔti ƒo ɖe eme kpakplii
la, ekema mènyo wu alesi wòle o, ke boŋ, ègavɔɖ̃i wu. Do go le eme.
Ɖe asi le xexeame ŋu neyi. Ɖe asi le eŋu. Na Mawu. Ɖe asi le eŋu.
96 Aleke nàɖe asi le eŋue? Ame geɖewo le nya biam wo ɖokui
egbe, le gbɔgblɔm be, “Enyo, Nɔviŋutsu Branham, aleke nàwɔ aɖe
asi le eŋu?” Menya be miese mawuŋunusɔsrɔ̃ geɖe kuɖe eŋu, “ɖe
asi le eŋu.” Ame geɖewo fũ téa fifia, anɔ didim be yewoaɖe asi le

eŋu. Ame geɖewo vana gblɔna bena, “mele ŋutsitsidɔ wɔ ge ŋkeke
blaene be mate ŋu awɔ nane.” Mèhiã ŋkeke blaene ƒe ŋutsitsidɔ o.
Nusi èhiã enye be nàɖe asi le xexeame kple gbɔgbɔvɔ̃ ƒe nuwo ŋu
woayi, eye nàxɔ Mawu ƒe Nya ɖe wò dzi me. Ele be woafia wò alesi
nàwɔe. Womewɔnɛ to kpotiti yi dzi-kple-anyi me o, nenemake màwɔe
le ŋutsitsidɔ ŋkeke blaene me o. Nàwɔe ne ègblẽ wò dzi ɖe Mawu
Ŋusẽkatãtɔ la si me.
97 Abe ɖevi sue ene. Mede dzesi vinye sue le megbe afima, enɔa nɔ
agbagba dzem be yeado dziwui sue la nɛ, ŋdi sia. Enɔ didim be yeatsɔ
eƒe abɔ sue la de awubɔ la me. Ye ŋutɔ mete ŋu le abɔa dem eme o;
menya alesi wòawɔe o. Ele be nàɖɔ eƒe abɔ sue la tra ɖe me. Eya di
be yeatra abɔ ɖe eme, gake ɖeko wotsɔe le nu lɔm le afisiafi. Mete ŋu
ke ɖe awubɔa ŋu o. Enya be yemede abɔa awua me o.
98 Eye nenema ke wò hã ènya be yemele ɖoɖo me kple Mawu o,
esime èkpɔtɔ le ame ŋu gblẽm, le alakpa dam, le nusianu wɔm. Màte
ŋu anɔ ɖoɖo me kple Mawu o, nyemetsɔ ɖeke le eme na hame neni
si ke me èle o, vaseɖe esi wò luʋɔ nakpɔ liɖɔɖɔ. Nɔviŋutsu, ema nye
tsigãdzinya, gake eyae ate ŋu ana nàfie eye wòaɖa detsi ɖe wò luʋɔ
me. Esɔ gbe!
99 Enɔ agbagba dzem be yeade abɔ eme, ele nɛ be wòakpɔ amea ɖe
si afia ewɔwɔe, alesi wòawɔ ade abɔ eme. Ekema esime eƒe abɔ la ɖo
dziwuia me vɔ hafi, wònya be esɔe na ye.
100 Nenema wòle na Kristotɔ ɖesiaɖe si kpɔ gbugbɔ gadzi. Ne ege
ɖe Mawu me vavã la, eléa ŋku ɖe eƒe agbe ŋu kple Mawu ƒe Nya
la eye wòdea dzesi be ele ɖoɖo me kple Eƒe kakɛ ɖesiaɖe. Eɖo
dzigbɔgbɔblewu, dɔmenyonyo, tufafa, bɔbɔenyenye, ŋusẽ, xɔse, lɔlɔ,̃
dzidzɔ, ŋutifafa. Meƒona ya yina gagbɔna abe ƒu dzagbo ene o. Metsia
dzimaɖi ɖe nu sue ɖesiaɖe ta o. Metina kpo yia afii kple afimɛ, abe
atukpa ƒe kokɛ si le atsiaƒu si dzi ahom le tutum le la ene o. Elike.
Eƒe dzi le dzadzɛ. Eƒe susuwo le dzadzɛ. Eƒe tamesusuwo le dzadzɛ.
Eƒe tiatia le teƒe. Eye wònyae bena yele ɖoɖo me kple Mawu ƒe
Nya la. Dzomavɔ katã mate ŋu aʋãe o. Eɖo ɖe Mawu ƒe Nya la nu.
Mawume lɔlɔ,̃ dzadzɛ le eƒe dzi me, na ŋutsu kple nyɔnu ɖesiaɖe.
Eɖo…Evo tso xexeame nuwo sime, woku keŋ na eya; eye megale
wodim ake o. Tsyo, miate ŋu ana nyɔnuvi si xɔ Gbɔgbɔ Kɔkɔe la nado
mawumavɔl̃awo ƒe awu mawo ado yi afima kura o. Kpao, amegã.
101 Azɔ, mehĩa be woayi ɖagblɔ nɛ be edze agɔ o, elabena maxɔ
dziwò se o, elabena numa katã ko wònya. Eyae nye eƒe dzidzɔ.
Nyɔnuwo doa awu sue mawo; doa go, le fiẽ me, ɣeyiɣi si me tututu
ŋutsuwo va yina ɖe aƒeme; wova gbe ƒo ge le kpoa dzi koe, ale be…
Ke miagblɔ nam be numa le teƒea? Nyɔnu, nyemedi be magblɔ be
èba—èbaɖa o. Nyemedi be magblɔ be ènye amemakɔmakɔ o. Gake

mède dzesi, nɔvinyɔnu, bena gbɔgbɔ makɔmakɔa ɖe lé ye o. Nuka
ŋuti nawɔ nenema ɖo? Nèdze nunya kakaka be nanyae bena mefa ɖe
dzi o. Exɔ dzo ɖe dzi. Gbɔgbɔ makɔmakɔ ye.
102 Nèbe, “Nyea? Nye ya, medea sɔleme!” Nebukadnezar hã nye ame
gã. Gake, esi dada le eme ta la, Mawu tsɔ nyi ƒe gbɔgbɔ de me, esi na
wòɖu gbe ƒe adre sɔŋ, eye eƒe fewo to abe alesi nyɔnu siawo dometɔa
ɖewo wɔnae le afisia. Ele teƒe. Ke gbɔgbɔ vɔw̃o xɔ eme nɔ.
103 Gbɔgbɔ vɔw̃o xɔ ŋutsua ɖe me nɔ eye wòdze eƒe awuwo ƒu gbe.
Womete ŋu le awu dom nɛ o. Miekpɔ nusi medi be magblɔa? Beble
gbɔgbɔwoe.
104 Miaƒe hamea ɖe mɔ na numa. Miaƒe mawunyagblɔla le vɔvɔm̃
na egbɔgblɔ, ele vɔvɔm̃ be miava gbe miaƒe ewoliawo xexe. Susu ma
tae. Kuxi lae nye ma. Mía, tɔwo! Aleke nate ŋu agblɔ mawunya na
akagãwo ƒe habɔbɔ, ne menye ɖe èna wotrɔ dzime hele ɖoɖo me kple
Mawu, hafi dze egɔme o mahã? Woanɔ woƒe ŋɔti ƒom ɖe nukukuwo
me ɣesiaɣi. Nusi hĩa mi lae nye ƒeƒleɖeɖe ameɖokui, kple gbaɖegbe ƒe
nyɔnyɔ̃ si akplɔ nu atso ƒuta ayi ƒuta, esi ahe ŋutsuwo kple nyɔnuwo
de ɖoɖo kple Mawu. Miɖe asi, le xexeame nuwo ŋu! Miɖe asi, le
mawunyagbɔgblɔ sue ɖekematsɔlemetɔ mawo ŋu. Amen. Miɖe gbeƒã
Nyanyui la. Mawu gblɔ nenema. “Ne mielɔã xexeame, alo xexeame
nuwo la, Mawu ƒe lɔlɔ̃ gɔ̃ hã mele mia me o.”
105 Amewo ate ŋu ati kpo ayi agbɔ, ado ɣli zã blibo katã, ado aɖe
yeye abe azi kɔm wole ɖe sɔgbadze ƒuƒu dzi ene; ado go yi, ŋufɔke,
kple dziku si ate ŋu akpe akɔ kple gateɖu, ado go yi ɖagblɔ nya ɖe
le hamea me si ana be hamea katã akaka. Womenye naneke kura le
xexeame o negbe beble, gbɔgbɔ vɔw̃o o ko! Medi be míatrɔ va Nya
la gbɔ, afisi Mawu nye nu dzadzɛ, kɔkɔe le. Amen. Ele teƒe. Beble
gbɔgbɔwo tsi tre ɖe Mawu ƒe Nya nu!
106 Ŋutsu aɖe le afisia, eteƒe medidi o, esi kplɔ nyɔnua ɖe…Esɔ
gbɔ ɖe Katolikotɔwo si le afima. Le eƒe gbetsoɣi la, edona ɖe eƒe
asiƒome kple eƒe nugonu. Ne Gbɔgbɔ Kɔkɔe mawunyagblɔla nyuie
aɖe…mesusu be. Nenem numa si do go tso nyɔnua ƒe asiƒome la,
le goe me na ŋutsu ma, wòtsɔ le yiyim le esim na amewo. Whew!
Nublanui! Antikristo ema! Nyemefɔ le me ne ʋu do tso eƒe ŋɔti me
alo tso eƒe ta me, alo afika ke o, nɔvi, ʋua ɖeke meli si axɔ Yesu Kristo
Mawu Vi la teƒe o. Ʋu ma ɖeka ŋu ko menya nane kuɖo. Ate ŋu anye
be ami le dodom tso eƒe asi ɖeka me, eye wein le dodom tso kemɛa
me, gake, ne miezãe le subɔsubɔ ƒe mɔa ɖe nu la, abosam ye. Mikpɔ
alesi mawunyagblɔlawo ade ta agu na nenem nu ɖa!
107 Nusi míehĩa, eyae nye be míatrɔ va Nufia Gbalẽ la gbɔ, ava Mawu
ƒe Nya la gbɔ! Mawu ƒe Nya enye sia, tsã Biblia yayra la. Nagblɔ

be, “Ã, mele vɔvɔm̃ be mava zu nenema, Nɔviŋutsu Branham. Mele
vɔvɔm̃ be mava bu nye dzidzɔkpɔkpɔ ɖe sinu.” Nukae dzɔ? Mienya
nusi nye dzidzɔkpɔkpɔ o.
108 Megblɔ be nyemebua fɔ ahamula be edo go ɖamu aha o. Elé
blanui keŋ. Menya o. Ne efɔ, ŋdi aɖe, helé blanui la, mo dzaka nɛ.
Edoa go ɖadzea biya atukpa eve alo etɔã ɖewo, eye wòayi aɖadze
wiski, kple numawo katã tɔgbee na eɖokui.

Sigareti yɔla ma anɔ anyi ɖe megbe afima anɔ eyɔm, ahanɔ etum
to eƒe ŋɔti me abe agbate keteke wònye ene. Evɔ. Nyemebu fɔe o;
ema katãe nye dzidzɔkpɔkpɔ si wònya. Ema katã ko ŋu wònya nu
tso. Ha wònye, le dzɔdzɔme nu.
109 Ŋu nakpe mi mi amesiwo ʋua eme be mienye Kristotɔwo gake
gaziɔ ɖe dzidzɔkpɔkpɔ mawo tɔgbe ŋu, esime Gbɔgbɔ Kɔkɔe ƒe
Nyanyuie la menye naneke wu dzidzɔ ƒe ŋusẽdzraɖoƒe gã aɖe o.
Gbɔgbɔ Kɔkɔe ƒe Nyanyuia nye aɖisiame blibo na amesiame si blanui
lé la. Mino tsi tso Yesu Kristo ƒe Nyanyuie la me ko, ne miayɔ fũ
kple Gbɔgbɔ Kɔkɔe la, àmui keke adzo le xexe sia me, amen, dzidzɔ
manyagblɔ si yɔ fũ kple ŋutikɔkɔe. Dzodelãme li ɖaa atraɖie. Enye
aɖisiame ɖaa atraɖie, èmu zã kple keli! Amen. Eyae nye Mawu
ƒe Nya la.
110 Hame la va ɖo afima, hexɔ nu bubuwo de me. Ele be woaɖo
azãɖuɖu via ɖe anyi esi me wo katã woayi ɖe ƒuta, aɖaɖe modzaka.
Sipa dada ƒe azãɖuɖu ɖe du, hena nɔvikadede. Esɔ gbe. Aɖo ɣeɖuɖu
anyi, ɣea ɖewo ɣi, le hamevi ɖeka ƒe aƒe me, ɣea ɖewo ɣi la le
gbedoxɔa ƒe gumexɔ me. Ɣeɖuɖu, nuxɔxɔdemee, anɔ etem kpɔ be
woakpɔ nane si atsɔ ɖi kɔe. Nukae le dzɔdzɔm? Hawo wonye hawo
ƒe hatsotso gãa ɖe, alekee hã. Hawo wonye, tsɔ dze egɔme. Ne ɖe
wodo ka kple Kristo kpɔ la, anye ne dzidzɔkpɔkpɔ sɔŋ anɔ wo me,
anye ne nenem nuwo naku wu zãtitina gɔ,̃ na wo. Nyanyuiea, amu
Gbɔgbɔ la ƒe aha, dzidzɔ manyagblɔ si yɔ fũ kple ŋutikɔkɔe.
111 Mègabú fɔ nuvɔw̃ɔla o; kpɔ nublanui nɛ boŋ. Ɖe asi le eŋu wòayi
dzi ayɔ eƒe atamaze faa, ɖe asi le eŋu wòano eƒe aha faa, ɖe asi le
eŋu wòada eƒe sipa faa. Numae nye eƒe dzidzeme. Megabu fɔe o. Ne
egbɔ va aƒe me kple nuwo keŋ, ɖeɖi te eŋu eye wògbã belibeli la,
ehiã dzidzeme aɖe. Nusi dze be nawɔ lae nye be nanɔ agbe dzadzɛ si
aɖo kpe edzi nɛ be nu nyui teƒe akpe nanewo le Nyanyui la me wu
ema, na eyama. [Nyaƒoka la ɖi ƒuƒlu—tala.] Eye ne eku le nɔnɔme ma
me la, ayi dzomavɔʋe me, kple eƒe aha nono la. Emae nye Abosam ƒe
aɖisiame. Ne eku ɖe atamaze xoxoe ma ŋuti, heku la, Mawue nye eƒe
Ʋɔnudrɔl̃a. Ne egale gbɔmedede dzi, ɣeɖuɖu dzi, kple tsaɖiɖi dzi le
gbevuwuwo me, heku la, Mawue nye woƒe Ʋɔnudrɔla.

112 Gake nu ɖeka li, ne èku le Gbɔgbɔ Kɔkɔe ƒe amisisi Ŋusẽ te, abe
alesi Stefano ku ene esime wòwu mo dzi kpɔ Mawu ƒe ŋku me, gblɔ
bena, “Mekpɔ Dziƒo nu ʋu, eye Yesu le tsi tre ɖe eƒe nuɖusi me la,”
ayi Dziƒo godoo, sigbe sagbadree yi eƒe atɔ me ene. Amen.
113 Beblegbɔgbɔwo tso ɖe Mawu ƒe Nya ŋu! Tu kae, na wòadzo.
“Aleke nèle ewɔ gee, Nɔviŋutsu Branham?” Ɖe asi ɖokuiwo ko. Eya
ko wòle na wò be nawɔ. Tsɔ Mawu ƒe Nya la. Megadze agbagba be
yeakpa naneke awɔ o. Megayi vɔsamlekpui gbɔ aɖanɔ edzi ƒom o, anɔ
aƒa dom lélélé bena, “Mawu, nam Gbɔgbɔ Kɔkɔe! Aƒetɔ, nam Gbɔgbɔ
Kɔkɔe o!” Mava, le wò vɔsamlekpui dzi ƒoƒo ta o. Eya meɖe via ɖeke
o. Gbeɖe. Mevana to mɔ ma dzi o. Ke boŋ, ne Wotsɔe le Eƒe Nya nue!
114 Kpɔ Petro ɖa. Petro ɖo xaxa me, edze abe eyina kuku ge kloe
ene. Eye wokpɔ Aƒetɔ la, le tsi dzi zɔm gbɔna. Eye wogblɔ be, “Aƒetɔ,
nenye Wòe la, na nye hã mava.”

Aƒetɔ gblɔ nɛ bena “va.”
115 Azɔ Petro agblɔ be, “Azɔ lala vie gbɔ, Aƒetɔ, na mawɔ ŋkeke
blaene nutsitsidɔ gbɔ, ne makpɔ ɖa be mate ŋu azɔ tsi ma dzi loo,
alo oa. Oo Aƒetɔ, na Gbɔgbɔ naɖiɖi ɖe dzinye fũ, ale be mate ŋu aɖu
ɣe le Gbɔgbɔ me eye maƒo nu kple aɖe yeyewo, le tɔdziʋu sia me,
ekema mate ŋu ado go mahã”? Gbeɖe, amegã! Etsɔ Mawu ɖe Èƒe nya
nu, eɖe asi eɖokui heɖe zɔ. Mawu kplɔe de go.
116 Nukae adzɔ ne esi Mawu do go Mose, Hegblɔ nɛ be, “Mose, heyi
ɖe Egipte, ɖagblɔ na Farao bena, ‘Ɖe asi le Nyedukɔ ŋu wòayi’”?
Nukae adzɔ ne Mose agblɔ be, “Mawu, na mawɔ ŋkeke blaene
nutsitsidɔ, gbã gbɔ, ne makpɔ ɖa be ɖe xɔse le asinye sɔgbɔ be maɖo
to Wò mahã. Aƒetɔ, tsɔ nane nam, nane alo nu bubu aɖe nam. Na
magblɔ nyaa ɖe na Wò, na makpɔ ɖa be mege ɖe Gbɔgbɔ me, gbã
gbɔ mahã”? Mose mebia biabia ɖeke o, ke ɖeko wotsɔ Mawu ɖe Eƒe
Nya nu, hedze mɔ. Nenema wòle be nawɔe, tsɔ Mawu ɖe Eƒe Nya nu.
Ekema nànyae be yeate ŋui. Melala be nane nadzɔ hafi o, ɖekoe wòyi
edzi hewɔe.
117 Nuka woagblɔ le Eliya ŋu, esime wòɖi tso Karmel To la dzi, le
afima nɔnɔ ɣeyiɣi geɖe fũ megbe? Eye wòdo go ahosi dahea ɖe. Enye
ee…Enye dutanyɔnu, Trɔs̃ubɔla. Eye esi wòdo goe le afima la, enɔ
nake fɔm, le gbɔto. Eye Mawu gblɔ nɛ bena, “Heyi ɖe ahosi ma ƒe
me.” Teƒe ka ƒomevie nye ema be mawunyagblɔla nayi!
118 Ale edze mɔ yi ahosia ƒe me afima. Eye esi wòyi la, kpɔɖa elé
naketi eve ɖe asi. Egblɔ nɛ bena, “Nuka wɔm nèle?”
119 Eɖo ŋu bena, “Mele nake fɔm. Wɔ viaɖe si de tatali eve tɔtɔ nu
koe le asinye. Eya koe susɔ nam. Ƒe etɔ̃ sɔŋ nye esi tsia ɖeke megadza

na mí kpɔ o.” Eye wogblɔ bena, “Azɔ meyina tatali sia tɔ ge. Eye nye
kple vinye ŋutsuvi miaɖu, hafi aku.”
120 Egblɔ bena, “Wɔ ɖeka nam, gbã gbɔ!” Aleluya! Oo, menya be
meku tsu vie, gake alekekee hã, mele Aƒetɔ ƒe akpa dzi. Ebe, “Wɔ
ɖeka nam, gbã gbɔ. Elabena, ALE AƑETƆ GBLƆ ESI.” Ekpɔe vɔe.
121 Nukae nye ma? “Midi Mawu Fiaɖuƒe la, kple Eƒe dzɔdzɔenyenye
gbãgbiagbã.” Menye Mawufiaɖuƒe la kple “ɣlidodo viaɖe o,” menye
Mawufiaɖuƒe la kple “seselelãme via ɖe o,” menye Mawufiaɖuƒe
la kple “nu sue sia alo ekemɛ o.” Ke boŋ, “Mawu, kple Eƒe
dzɔdzɔenyenye, eye woatsɔ nu bubu siawo katã akpe ɖe eŋuti na
mi.” Tsɔe ɖo gbã!
122 Azɔ, ahosia se nya ma. “Xɔse la tso nusese me, eye nusese tsona
Nya la me.” Egblɔ bena, “Aƒetɔ la ƒe Nyae, elabena amesia nye Mawu
ƒe ame kɔkɔe. Mawu ƒe nyagblɔɖilae, ke menya be nyateƒee. Eye
Mawu ƒe Nyae.”
123 Azɔ la, meƒu du yi be yeabia aƒelikawo alesi yeawɔe o. Medi
be yeayi ɖama yeƒe…eye yeagblɔ na aƒelikawo, bena, “Azɔ, nuka
miesusu? Mawunyagblɔla le nye aƒe me, hele nya sia gblɔm. Susie,
aleke nèbu kuɖe esia ŋuti?”
124 Ege ɖe xɔa me, hede asi nuwo fɔfɔ do goe me. Eɖe asi le eŋu.
Eɖe asi le nusi le esi la ŋu faa, be wòate ŋu akpɔ geɖe wu. Nusi
hiã xexeame egbe la, enye tsãxoxo ƒe asiɖeɖe le nusi le amesi la ŋu.
Aleluya! Eɖi ƒuƒlu eɖokui, ale be yeayɔ gbago. Etrɔ ami si katã nɔ
esi la na, ke ami si katã nɔ esi kple wɔ si katã nɔ esi lae, wotsɔ na
mawunyagblɔla, na Mawufiaɖuƒe la. Eye esime wotrɔ nusi katã le
xɔa me afima la kɔ ɖi vɔ la, Mawu ɖi va, heyɔ wɔze la, yɔ amigoe la.
Egatrɔe kɔ ɖe, mawunyagblɔla la ƒe agba me. Eye Egaɖi va, hegayɔe
taŋ. Etrɔe kɔ ɖe me. ɣesiayi si wotrɔe kɔ ɖi la, Eyɔ nɛ taŋ.
125 Magblɔ be, egbe, ne ame atrɔ wɔwuiwɔwɔ ƒe nu tsibome mawo
katã, kple Kristotɔnyenye ƒe sɔsrɔw̃ɔe kɔ ɖi, eye wòana be Gbɔgbɔ
Kɔkɔe naxɔ ɖe Eteƒe la, ekema nyɔnyɔ̃ adzɔ le Eighth and Penn Mɔ
dzi esi alɔ dukɔ la katã ɖe nu. Dzudzɔ nu tsibome mawo. Trɔ va Mawu
ƒe Nya gbɔ. Trɔe kɔ ɖi, ale be nayɔ taŋ. Wò ya ɖe asi le eŋu, ekema
Mawu ana woagatrɔ gbɔ. Wò ya trɔe kɔ ɖi, Mawu ana woagayɔ eme.
Nu sue sue mawo katã, si ke nye, “Ele be nawɔ esia, kple ele be nawɔ
ekemɛ; kple eɖo lawɔ esia kpakple eɖo lawɔ ekemɛ.” Ŋlɔe be! Trɔe le
wò luʋɔ me kɔ ɖi!
126 Gblɔ be, “Mawu, na be, tso esia blibo…egbe sia dzi la, manye
Tɔwo blibo. Aƒetɔ, meva kple dzi si gbã. Meva kple gbɔgbɔ si tugu la.
Melɔ̃ Wò. Ènya be melɔ̃ Ye. Ke medi be maŋlɔ̃ abunɛnuwɔwɔ mawo
katã be esiwo nye ŋkeke blaene nutsitsidɔ ne makpɔ ɖa be mate ɖe

Mawu ŋu kplikplikpli mahã, hekpe ɖe esi, ema, kple ekemɛ ŋu, nu
tsibome mawo katã.”
127 Dzudzɔe! Naneke mele Nya la me si bia tso asi wò be nawɔ ŋkeke
blaene nutsitsidɔ o. Nu ɖeka pɛ hã o. Naneke megblɔ na wò le ɣea
te be natsi nu adɔ o, ke negbe Mawu ye gblɔe na wò. Ekema ne etsi
nu dɔ la, dɔ mawu wò, ʋuu nayi nusiawo katã gbe o. Esi nele nu
tsim dɔ la, nɔviŋutsu, anɔ dzidzɔ kple vivisese me ɣeawo katã ɣi.
Egblɔ be, “Mègadze le amewo ƒe ŋku me abe alesi alakpatɔwo wɔna,
kple nublanui mo, legbẽ o. ‘Mele ŋkeke blaene nutsitsidɔ wɔm. Nye
awuwo megale sɔyem o. Nye kpekpeme ɖiɖi pɔŋ blaetɔ,̃ eye wogblɔ
nam bena esi mewu nu la meganyakpɔ ɖe dzi.’” Oo, bometsinya!
Abosam ƒe beblegbɔgbɔwoe.
128 Ayi ɖe vɔsamlekpui gbɔ, eye agblɔ bena “ŋutikɔkɔe, ŋutikɔkɔe,
ŋutikɔkɔe” vaseɖe sime magate ŋu agblɔ nyaa ɖeke o, eye agblɔ
be, “Ele be ame naƒo nu kple aɖeyeye hafi woxɔ Gbɔgbɔ Kɔkɔe.”
Bometsinya! Trɔe kɔ ɖi!
129 Miɖe nu mawo ƒu gbe le miaƒe nuɖoanyiwo me ne miatrɔ ɖe
Mawu ƒe Nya la ŋu! Egblɔ bena, “Mitrɔ le miaƒe dziwo me eye mia
dome amesiame, nana woanyrɔẽ le Yesu Kristo ƒe Ŋkɔa dzi hena
miaƒe nuvɔw̃o ƒe keke, eye miaxɔ Gbɔgbɔ Kɔkɔe wòanye nunana.” Ne
Mawu melé Eƒe Nya me ɖe asi o la, ekema Menye Mawu o. Amen.
Trɔe kɔ ɖi. Nayɔ taŋ. Amen. Xiuu! Melɔ̃ esia. Eƒe Nya lae. Mawue gblɔ
nenema. Ele eteƒe. Eye ne Mawu gblɔe la, Mawu akpɔ egbɔ. Esɔ gbe.
Dzadzraɖo siwo katã newɔna, sɔleme dede atraɖi mawo katã…
130 Ele ko abe le ʋuwɔƒe afisi wowɔa agbatsɔʋu gã gãwo le, alo,
pasendza-ʋu gãwo le ene. Mewɔ dɔ le afima kpɔ. Eye ne wole ʋuxɔ
gãwo kple bubuawo wɔm, eye wowɔ ati sesẽwo ŋudɔ, hetsɔ mahogeni
kple nuwo keŋ ƒo xlãe, eye nusianu nyakpɔ nyuie, hetsɔ da ɖe gakpo
dzi vɔ hã, eganye nukuku kokoko abe ʋɔtru ŋu gakpovi ene. Ʋu la ƒe
mɔ̃ sɔ gbe, gake dzudzɔa ɖeke metu le eme o. Afima ko wòle.
131 Nusi hiã egbe lae nye dzo si anɔ tsifienua me. Nusi hiã egbe lae
nye dzudzɔ. Nusi hiã egbe, le hamea me, si afiẽ nu; nu xɔ dzo kekeake
si li afiã nuvɔ̃ ɖa le wò agbe me la, enye lɔlɔ.̃ Eye ne miate ŋu alɔ̃ mia
nɔewo o la, aleke miate ŋu alɔ̃ Mawu Si miekpɔna o la mahã? Lɔlɔ̃
la tsyɔã nu nuvɔ̃ ƒe agbɔsɔsɔ dzi. Miɖo lɔlɔ̃ na Mawu, ekema mialɔ̃
mia nɔewo, ekema mialɔ̃ hamea, mialɔ̃ Dɔdasi la, mialɔ̃ nusianu si nye
mawumenu, eye mianɔ adzɔge na xexeamenuwo.
132 Beblegbɔgbɔwo le tsaɖim hele esi, ema, kple ekemɛ gblɔm
fia amewo be, “Ele be woawɔ esi. Ele be woawɔ ekemɛ.” Esi
kɔmahatsɔŋkɔwo tsi tre tae, eye woxɔ ɖeɖefia suea ɖe eye wogblɔ
bena, “Enyo, azɔ, mexɔe se be ame…Mexɔ nane dzi se sigbe

ɣlidodo ene le Biblia me.” Ele eteƒe. Eyae nye nyateƒe. Wowɔe wòzu
Kɔmahatsɔŋkɔ, “Ne èdo ɣli ko la, Exɔe.” Evɔ mexɔ naneke o.
133 Bubu hã gatsi tre, hegblɔ be, “Aɖeyeye dodo ye.” Esia le eteƒe.
Ele Biblia me. “Enyo, ne ènya ƒo nu kple aɖeyeye ko la, Exɔe.” Evɔ wo
dometɔ geɖewo do aɖeyeye gake womexɔ Esia o. Mikpɔea? Menye
nu lae nye Ma o. Gbeɖe, amegã.

Wo dome ame geɖewo gblɔna bena, “Enyo, ele be miagblɔ nya
ɖi godoo.”
134 Kpɔ nenem nyagblɔɖila siawo ɖa le afisia esiwo tsɔ lãdzowo ɖe
ta, hele kpo tim ayi-agbɔ eye wole nya gblɔm ɖi. Mixa gblɔ bena,
“Miele, mia dome amesiame, le aʋatso kam.” Amen. Ele eteƒe. Mawu
mevana nenema o. Mawu vana dzi ɖianukware si te va kple gbɔgbɔ si
tugu, si gbã gudugudu la gbɔ. “Amesi do go yi, le nu ƒãm kple aɖatsi
la, atrɔ gbɔ kple dzidzɔ godoo, ahe lu babla xɔasiwo agbɔ va aƒee.”
Amen. Se nusia gɔme nyuie, Xɔñye.
135 Gbɔgbɔvɔw̃o ƒe dɔwɔwɔ sɔŋ, gbɔgbɔvɔ̃ siwo le dɔ wɔm le
amegbetɔ ƒe luʋɔ me! Milé ŋku ɖe afisi wòtse eƒe ku ɖo la ŋu. Milé
ŋku ɖe agbe si tɔgbe nɔm ame le la ŋu. Mikpɔ alesi wole nu wɔmee,
milé ŋku ɖe alesi wɔm wole la ŋu, miakpɔ nusie nye woƒe tamesusu.
Mele bɔbɔe kura o…Ke ne megblɔ na mi bena, “Mɔnu ɖeka si…Le
afii ʋuwo tɔ ɖi, woɖo ɖe fli me keŋ le afisia. Dziƒo enye Charlestown.
Miate ŋu azɔ ayi o. Mɔnu ɖeka si miate ŋu atsɔ yiie lae, nye kple
ʋu. Eye amesiame si atso fli la me ayi la ele nɛ be wòana mɔm̃emi
galɔn atɔ.̃” Eƒe ʋu la le afii, ke ne ami mele esi o la mate ŋu akui
o. Enyo, nenema tututue, wòle le Dziƒo pɛpɛpɛ. Ne èku Mawu mele
asiwò o la, nyemetsɔ ɖeke le me na alesi ènɔ agbee kple ʋu alesinue
èwɔ o, ne Mawu ƒe lɔlɔ̃ mele afima ahe wò de Mawu Fiaɖuƒe la me
o la, ètsrɔ.̃
136 Miakpadzi kple ɖusikpadzie li. Meka alesi gbegbe dzo le sisim le
ɖusikpadzi ƒe ka la me o, ne ka aɖeke metso gu me va nɛ o la, kekeli
la masi gbeɖe o. Ele teƒe. Ele be miato ke, ayi to le Mawu ƒe lɔlɔ̃ me.
Oo, nɔviŋutsu! He miakpadzi tɔa kple ɖusikpadzi tɔa va kpe, Kekeli
la asi, gbaɖegbe Nyanyuie la ƒe Kekeli. Mina Esia nakaka tso goŋu
yi goŋui. Makpɔ Esia gbeɖe ne ema meli o. Meka dzodzonyanyanya
kple kpotiti fũ sinu nàte ŋu awɔ kple ɖusikpadzitɔa o la, Ele godoo
be ka natso gu me ava hafi kekeli la nasi. Amen.
137 Ɖe miede dzesi kpɔa? Ne mietsa gumeka ɖe nusia dzi la, ekema
nukui ɖesiaɖe atrɔ yi tome afisia to dzoŋusẽɖiɖimɔ la me, yi ɖe gume
ɖaa ke. Eye ɣesiaɣi si ame to ke yi to ɖe Mawu ƒe Nya la me la, eƒe
ke yia to eye wòɖina ɖe Kalavaria, le keke afima, le afisi wokplɔ

seke la, Mawu ƒe blaɖeŋu sɔti la yie, be wòasi Nyanyuie ƒe Kekeli
la. Amen.
138 Mienya nusi nye kuxi la? Amewo le amekukudzraɖoƒe gã fafɛ
ŋkumenuwɔtɔ siawo me afima, wɔ abe ɖe wole gbeƒa ɖem Nyanyuiea
ene. Mawunyagblɔla sue aɖe va gbɔnye etsɔ, etso kɔmahatsɔŋkɔ gãtɔ
kekeake siwo le anyigba dzi egbe la ƒe ɖeka me, ne woɖe Katoliko
le eme. Egblɔ be, “Nɔviŋutsu Branham, nua tsim eye wòte ɖeɖi
ŋunye.” Ebe, “Wogbɔna nana ge mi mawunyagblɔlawo katã míado
awu legbewo atrɔ míaƒe kɔlawo saga, eye—eye míanɔ gbeƒã ɖem
nanewo tɔgbee. Eye woawoe agblɔ nusi ŋu míaɖe gbeƒã le, le hanɔƒe
ɖesiaɖe la na mí.” Egblɔ be, “nyemagate ŋu atsɔe o.” Egblɔ be,
“Nukae dze be mawɔ? Ɖe made asi gbeƒãɖeɖe Nyanyuiea mea?”
139 Megblɔ be, “Nɔviŋutsu, zi alesi èli kple kɔmahatsɔŋkɔ ma la, de
bubu eŋu. Gblɔ nusi dze la ko. Ke zɔ yi wò dzikpɔlagã alo wò nutome
tatɔgã gbɔ, nagblɔ be, ‘Amegã, mekpɔ gbugbɔ gadzi tso Mawu ƒe
Gbɔgbɔ la me. Mawu ƒe Nya lae nye si. Ne àɖe mɔ nam maɖe gbeƒã
Esia la, manɔ wò hamea me. Ne màɖe mɔ o ko la, medzo. Trɔe na
ame bubu.’” Nenemae dze be nàwɔe. Megato akpa ɖeka na nya la o.
Megaƒo nu baɖa o. Do go nàgblɔ nusi nye nua. Tututu.
140 Egblɔ be, “Nɔviŋutsu Branham, èsusui be ƒuƒoƒe anɔ asinyea?”
141 Megblɔ be, “Afisi Nukuku le la, Hɔw̃o aƒo ƒu ɖi.” Ele teƒe,
woadze eyome.
142 Ele abe ŋutsu, si, ƒo kokloviwo kpɔ ene. Azɔ, menye hatsɛkakae
o. Nyemele egblɔm ɖe hatsɛkaka ta o. Ɖe mele egblɔm be matsɔ
fia nane. Edi be yeanyi kokloviwo, evɔ azi sɔgbɔ menɔ esi o. Etsɔ
kpakpaxe zi de ɖeka te. Eye esi wo katã woƒo la, kpakpaxe lae va
zu nuɖikokoetɔ kekeake si kokloviawo kpɔ kpɔ. Ale koklonɔa ɖena
gbe klɔ-klɔ ɖo ɖe kokloviawo eye kokloviawo vana, ke kpakpaxe la
ya mese gbegbɔgblɔ ma o. Ke, gbeɖeka la, koklonɔ xoxoa kplɔ wo yi
lãkpoa godo. Le afima la tɔʋua ɖe le ʋea me le lãkpoa ƒe megbe. Esi
kpakpaxe sue ma se tsi ma ƒe ʋeʋẽ la, esi du yi tsia gbɔ kple afɔtsɔtsɔe
alesi wòate ŋui. Koklonɔ xoxo la ɖe, “klɔ, klɔ, klɔ.” Ke kpakpaxe sue la
ɖo ŋu be, “hɔẽ, hɔẽ, hɔẽ.” Eɖo ta tsi gbɔ. Nukaŋutie? Enye kpakpaxe,
le dzɔdzɔmenu. Esime wòse tsi ƒe ʋeʋẽ la, nɔvi, mate ŋu anɔ adzɔge
tso egbɔ o, elabena kpakpaxe wònye.
143 Eye magblɔe egbe be, ame alesinu dina be yeakpɔ Mawu la,
womaɖe mɔ na hamea ɖeke be wòazi wo dzi kple nusiwo ƒe agbe
womate ŋu anɔ, ema alo ekemɛ o. Ne Mawu ƒe dzɔdzɔme le mewò
la, àɖo kɔkɔenyenye gbɔ. Àva ɖo nu nyuitɔ la gbɔ. Àtsi tre na nu
nyuitɔ la. Àwɔ nu nyuitɔa. Àsusu nu nyuitɔa. Ànɔ agbe nyuitɔa. Ne
ènye kpakpaxe la, àlɔ̃ tsi. Ne ènye Kristotɔ la, àlɔ̃ Kristo. Ne ènye

gbɔgbɔvɔ̃ la, àlɔ̃ gbɔgbɔvɔ̃ ƒe nuwo. Ne ènye akagã la, àɖu nukukuwo.
Ne ènye ha la, àɖu lãmi. Afika nèle egbea? Esɔ gbe. Nèle eme ʋum
be yele dzi afii, èle Aƒetɔ ƒe nuwo ɖum, evɔ ègayia anyime aɖaɖu
nu kple abosam. Nane gblẽ le gbɔwò. Dzudzɔ toɖoɖo gbɔgbɔ mawo;
gbɔgbɔ vɔw̃o wonye. Ne wò ɖeka atsi anyi hã mewɔ naneke o. Ŋutsu
kple nyɔnu siwo te ŋu wɔ nane wu nu kpɔ, kloe la, wonye ŋutsu kple
nyɔnu siwo woawo ɖeɖe tsi tre kple Mawu.
144 Mikpɔ Mixa ɖa, alesi wòtsi tre ɖe afima; menye abe Gibraltar ƒe
agakpe ene o, ke boŋ Agbenɔɣiwo ƒe Agakpe la. Egblɔ be, “nyemagblɔ
nya ɖeke o…Nyemefɔ le me na nusi semina gblɔ o. Nyemefɔ le me na
nusi nye ƒuƒoƒea gblɔ o. Nyemefɔ le me na nusi fia gblɔ o. Ne wogatso
ta nam hã la, nusi Mawu de nye nume be magblɔ la ko magblɔ.” Etɔ
dzɔ. Etɔ dzɔ.
145 Ke egbe la, ŋutsuwo kple nyɔnuwo, migakpɔ nusi le xexeame si
na mi la gbɔ o, atike si le wo si, dɔlékui ƒe atikedodo ka ƒomevie
ɖale wo si, eye wobe, “Ne èɖo hamea me la, àhaya.” Ema nye alakpa
tikedodo. Nukaŋutie? Nuvɔ̃ ƒe dɔléléa kpɔtɔ le ŋuwò. Ele teƒe. Gake
magblɔ nu ɖeka ɖe na wò, nɔvi, esi ado atike na wò tsitre ɖe nuvɔ̃
ŋuti, eyae nye, va Yesu Kristo ƒe Ʋu xɔasi la gbɔ eye Gbɔgbɔ Kɔkɔe na
yɔ wò fũ, eye emae ado atike si aɖe wò tso nuvɔ̃ sime la nawò, eye
wò didiwo anye Dziƒo tɔwo, eye ɣeyiɣi maganɔ asiwò na xexeame
nuwo o.

Míado gbe ɖa.
146 Mía Fofo Dziƒoʋĩtɔ, esime míekpɔ beble gbɔgbɔ siawo le amewo
dzi, eye esi míenya be wole vlo dom Mawu ƒe nuwo la, Mawu,
mele gbe dom ɖa, bena Nalé ŋutsu kple nyɔnu ɖesiaɖe si le xɔame
afisia egbe sia. Aƒetɔ, Na be esia nanye ŋkeke, si woade dzesi be
woƒe agbe mesɔ ɖe Nya la ŋu o. Eye wonɔ to ɖom nusi mele teƒe o,
bena abosam nɔ wo gbɔdzɔm kple True Story magazines xoxoewo,
xexeame ƒe bometsinya xoxo vovowo, kple foto ɖeɖefia xoxoewo
kpakple televizĩn numakɔmakɔwo. Oo Mawu, numawo menyo na
Kristotɔ be wòakpɔ kura o! Mawu, esia doa dɔ mí. Nègblɔ be edo
dɔ Ye, abe xeɖeɖe ene. Nègblɔ be, “Avũ trɔ yi eƒe xeɖeɖe gbɔ, eye
ha—eye ha trɔ yi eƒe ba me.” Avũ tsitsia ɖe aɖe xe kɔ ɖi. Kpɔ ame
ma si wɔ abe, ekpɔ dzidzi afã, ayemenuwɔla ma si va vɔsamlekpui
gbɔ la ɖa, ke miewɔ abe ɖe miegbɔna xexeame tru ge kɔ ɖi ene;
evɔ miekpɔtɔ le edzi, wogatrɔna vana vaɖua nenem numa ake. Oo
Mawu, klɔ Wò Aƒea ŋu dzro, Aƒetɔ. Aleluya! Dɔ Gbɔgbɔ Kɔkɔe la ɖa
kple gbaɖegbe nyaƒoɖamenua ɖe ƒomevi si aklɔ ame ƒe vivisese ɖa
aklɔ eƒe luʋɔ ŋu, esi aklɔ eyama ŋu awɔe Dziƒo nuwɔwɔ. Nàe…Wɔ
eƒe sɔhɛnyenye kple eƒe adzɔgbeɖeɖe yeye abe hɔt̃ɔ ene, bene wòlia
yi yame ʋĩ agbɔ xexeame nuwo ŋu sã, eye wòabu ɖe Dziƒowo me ɖaa

ʋiĩ afisi wòate ŋu akpɔ xaxa siwo ava va la le didiƒe ke. Nà wòava me
dzro, Aƒetɔ.
147 Nètsɔ Wò nyagblɔɖilawo sɔ kpli wo, sɔ kple hɔw̃o, amesiwo si hɔ̃
ƒe ŋku le, siwo ate ŋu ayi dzi me ʋĩ akpɔ nuwo xoxoxo hafi wòava ɖo
dzi. Oo Mawu, yra hame sue sia. Yra dukɔ sia si va afisia. Yra amesiwo
nye amedzro le afisia egbea. Nà woanya bena Gbedeasi sia meyi na
ame ɖeka aɖeke o, ke boŋ eyi tɔxɛ, Aƒetɔ, na amesiwo le hĩa me vevie;
esi míenya bena gbeɖeka míava tsi tre ɖe Mawu ƒe ʋɔnudɔdrɔ̃ me ɖe
du, esi míenya hã be woatsɔ nya ɖe mía ŋu be míenya Nyateƒea evɔ
míegbe Egbɔgblɔ. Fofo, mele gbe dom ɖa be woaɖo Esia dzi ɖesiaɖe
dzi. Le Yesu ƒe Ŋkɔ me.
148 Esime míabɔbɔ míaƒe tawo vie la, nyemenya ne amea ɖe le afisia
ŋdi sia si agblɔ be, “Nɔviŋutsu Branham, nu xoxoe sue siawo te ɖeɖi
ŋunye eye woti kɔ nam. Nu suea ɖewo ku sege ɖe dzinye eteƒe didi
akpa. Me—meƒoa nu gbɔa eme ɣesiaɣi. Me—mewɔa nusiwo medze
be mawɔ o, eye nye ŋutɔ menya. Medze na Kristotɔ o. Nyemedi be
mawɔ numa o; Mawu nya be nyemedi o. Eye nyemedi be magaɖo to
gbɔgbɔ xoxoe ma ake o. Eyae nye nusi xe mɔ nam nye agbe bliboa
katã, be nyemakpɔ lɔlɔ̃ vavã kple ablɔɖe le Kristo me o. Medi be nàdo
gbe ɖa ɖe tanye, Nɔviŋutsu Branham, bene esia nadzo—esia nadzo
le dzinye egbe sia.” Ɖe nàlɔ̃ ado asi ɖe dzia? Amesiame nabɔbɔ ta.
Mawu nayra wò. Oo, míatɔwo, asiawo sɔgbɔ loo! Nya vi sue xoxoa
ɖewo, nu xoxo suea ɖewo si nana èƒoa nu alo èdea asi dzrewɔwɔ me
le hamea me, ana naxɔ tsitrenɔƒe na nane kple bubu ƒomevi nenema.
Oo, ema nye mawumavɔm̃avɔ.̃ Ema nye mamã le nɔviwo dome. Ke
mègawɔ numa o. Mèle numa dim o. Mèle numa kple nu sue xoxoe
ma, dzibibi sue xoxoe kple bubuawo keŋ dim, be woalé wò ɖi o.
149 Gblɔ be, “Mawu, nyemegale numa dim o. Ete ɖeɖi ŋunye eye wòti
kɔ nam. Mele klalo egbe be magbe nu le egbɔ. Megbɔna azɔ, Aƒetɔ,
eye medi be madzo le nye ɖokuitɔdidi vivivo gbɔ. Ne nɔvinyeŋutsu
mewɔ nu ɖo ɖe gbɔnye nyuie o hã, mado gbe ɖa ɖe ta alekeke hã.
Ne fofonye mewɔ nu ɖo ɖe gbɔnye nyuie o hã, malɔẽ alekeke hã. Ne
srɔñyenyɔnu mewɔ nu ɖo ɖe gbɔnye nyuie o, alo srɔñyeŋutsue la,
mate ɖe ŋu, ɖokuibɔbɔtɔe, le Mawu ŋkume. Aƒetɔ, Wò Fiaɖuƒe la dzi
ko kpɔm mele. Medi be nye susu me nadzɔ. Medi be dzidzɔ nayɔ nye
dzi me fũ. Medi be mate ɖe ŋu, ne kuxiwo ƒo xlãm, Medi be makpɔtɔ
do nye asiwo ɖe dzi eye nye dzi nanɔ dzadzɛ le Wò ŋku me, Aƒetɔ,
esi menya nusia, bena gbeɖeka mava do go Wò. Medi numetoto ma
ƒomevi. Aƒetɔ, tsɔm wɔ numa, tso ŋkeke sia dzi.”
150 Ɖe nàlɔ̃ ado asi ɖe dzia, wò ameaɖe si medo asi ɖe dzi fifia o.
Mawu nayra wò. Mawu nayra wò. Nɔvinyɔnu, nà hagbea ɖe mí esime
míabɔbɔ ta. Aleke gbegbe èle esia dimee? Mègafe dze fifia o. Menye

dzefeɣie nye sia o. Nua xɔɣi enye sia. Ɣeyiɣi si me wòdze be nàxɔ Nua
enye sia. Va, ɖee kɔ ɖi azɔ. Àwɔea? Va, tsɔ nusianu si le asiwò la na
Mawu. Gblɔ be, “Mawu, nu sɔgbɔ mele asinye o. Nyɔnu atsuƒenɔla
suea ɖe ko menye. Nyemate ŋu awɔ nu sɔgbɔ o, Aƒetɔ, gake ma—
mate ŋu axlẽ Wò Biblia, mate ŋu ado gbe ɖa gbesiagbe. Mate ŋu aɖe
ɖinu siwo katã le nye susu me la ƒu gbe. Mate ŋu aɖe nenem nuwo
katã ƒu gbe. Meɖi fɔ̃ le nu geɖe siwo mawunyagblɔla gblɔ ŋdi sia me,
eyata me—mele woɖem kɔ ɖi egbe sia. Nyemele wodim o. Mawu,
tsɔ lɔlɔ̃ yɔm fũ. Tsɔ nusi ana be malɔ̃ nye futɔ vɔɖ̃itɔ kekeake la yɔ
menye fũ. Mele edim vavã, Aƒetɔ.”
151 Esime wòle hagbea ƒom le afisia la, màva tsi tre ɖe vɔsamlekpuia
gbɔ vie azɔ oa, esime míaƒo ƒu kple gbedodoɖa nyatia ɖe. Ne èle
esia dim vavã azɔ, ne èle klalo be yeagbe nu le egbɔ vavã la, màdzo
le vɔsamlekpui sia gbɔ egbea kple numa le wò dzi dzi o, ne àva le
anukware me ko. Eye nàgblɔ be, “megbɔna afisia be manɔ tsitre,
vie ko, Nɔviŋutsu Branham, ɛ ̃ ɖe, esime nàdo gbe ɖa ɖe tanye,
tɔxɛ.” Me—medi be nàva, do gbe ɖa. Àlɔ̃ ava azɔa? Esime miebɔbɔ
miaƒe tawo la, amekae atsi tre ava vɔsamlekpuia gbɔ, atsi tre ɖe
vɔsamlekpuia ŋu?

Megato ŋunye o, O Xɔla,
Se nye ɣlidodo;
Ne Èdze bubuwo gbɔ la,
Oo, mègaŋlɔm be o.
Xɔla, Xɔla,
Se nye ɣlidodo;
Ne Èdze bubuwo gbɔ la,
Oo, mègaŋlɔm be o.

152 Mekuɖe ɣeyiɣi neni si ènye Kristotɔ la ŋuti o, eye gbɔgbɔ sue
xoxo mawo gale gbɔwò le nu ƒom nawò, henana èdzea agbo, henana
be ètoa amea ɖe ƒe nya. Ne amea ɖe va hede asi ame bubu ƒe nya toto
la, etsɔa ɖokuiwò ƒoa ɖe me kpliwo enumake eye, oo, ɖeko miaɖi gbɔ
wo. Numa menyo o, nɔvi. Mègawɔ nenema o. Emae lava xe mɔ nawò
ɖe ŋugbedodo Nyigba la godo mlɔeba. Ne nu sue xoxoa ɖewo gale
mewò siwo medze be woanɔ anyi o la, ne Mawu ƒe lɔlɔ̃ mele wò dzi
me vavã o la, ɖe màwɔ nu abe aƒenɔ alo ŋutsu ene oa, azɔ va agblɔ be,
“Mawu, le afisia laali la maɖee ƒu gbe, ŋdi sia, le afisia laali. Madzo
le vɔsamlekpui sia ŋgɔ anye ame si to vovo.” Ɖe nàlɔ̃ ava?
153 Ɖe nuvɔw̃ɔla ɖe li esi mexɔ Yesu kpɔ oa, ke ènya be yenye
nuvɔw̃ɔla, evɔ mèdze si Eyama abe wò Ɖela ene oa? Wò la gblɔ
be, “Nɔviŋutsu Branham, ɛ,̃ menya be mekpɔ vivisese geɖe. Medena
ɣeɖuƒewo kple azãɖuƒewo kple numawo keŋ. Mekpɔna nɔnɔmetata
gbegblẽwo. Eye me—mexlẽa nuŋɔŋlɔ gbegblẽwo. Mexlẽa agbalẽ

xoxo siwo me ŋutinya gbegblẽwo le. Exexlẽ doa dzidzɔ nam
ɖeƒomevie.” Nɔvi, nane gblẽ le ŋuwò. Numae nye wò nuviviamenu;
mikpɔea, tsɔ agbalẽ si ame xlẽna la fiam, tsɔ nusi wòkpɔna la fiam,
ne mase hagbe siwo wòsena.
154 Nyitsɔ, esime menɔ ʋu aɖe me gbɔna la, amea ɖe va ge ɖe eme
heʋu nye radio la, eye wòʋu hagbe gbegblẽa ɖe ƒomevi. Megblɔ be,
“Tsi numa. Nyemedi be mase ema o.” Nane si nye boogie-woogie
tɔgbe aɖe.

Ebe, “Nukaŋutie, nyea melɔña esese.”
Megblɔ be, “Wò dzɔdzɔme gblẽ. Gbɔwò gblẽ.”

155 Esime míedo go yi afii, ŋkeke ʋeea ɖewo le ema megbe, míenɔ toa
ɖe ŋu alo togbea ɖe ŋu, henɔ akpa ɖem, nye kple ame la. Dziƒoxe sue
mawo nɔ ha dzim. Ʋlẽwo nɔ xɔxlɔm̃. Magbadre tsitsi la nɔ dzodzom
le yame, alo sagbadre la boŋ, henɔ kafukafuhawo dzim. Medo aƒa
ɖoɖe ŋutsuvi la, megblɔ be, “Kpɔ ɖa, ŋutsuvi, esia nye hagbe la. Ɖe
asi ema naƒo. Emae nye nye radio la. Mawu dɔ wo ɖa be woadzi ha
nam esime mele afisia. Ena nye luʋɔ gbɔ ɖe me.”
156 Enyo wu aɖaʋanu mawo katã tɔgbe, hadziɖaka xoxo mawo ƒe
hoowɔwɔ, si yia dzi, ale be màte ŋu aɖu nu teti hã le amesɔgbɔnɔƒe
o. Esia nye abosam ƒe nuɖuɖu. Enye abosam ƒe aƒe, si gblẽ keŋ kple
nuvɔ.̃ Ɖe èyi egodo ɖabliba keŋ hele vivi sem le numa mea? Ne wode
ga aɖaka go sue xoxoe mawo me, eye nu ƒoɖi xoxoe mawo tɔgbe de
asi ƒoƒo me la, ɖe wòvivia nu wòa? Ŋu nakpe wò. Megbedela nènye.
Nèle adzɔge tso Mawu gbɔ. Mèdzesi Mawu o. Ne ɖe èdzesi Mawu, le
wò nuvɔw̃o ƒe keke me la, màɖo to yakanu ma tɔgbe akpɔ o. Esia aku
na wò. Ana—ana be naɖe xe. Mèle edim o. Wò nuɖuɖu la nyo wu.
Èlɔ̃ Mawu. Ɖe màlɔ̃ ava ŋdi sia, adze klo kpe ɖe emeʋula siawo ŋuti
ŋdi sia oa?
157 Ŋutsuwo kple nyɔnuwoe nye si dze klo ɖe afii, amesiwo nye
Kristotɔ anɔ ƒe geɖewo. Nyemebe womenye kristotɔwo o. Gake nusi
ƒe agbagba dzem mele enye be matsɔ gbɔgbɔvɔ̃ ma fia wo, esi le wo
ɖiam, hexe mɔ be woagakpɔ dzidzɔ blibo o. Gbɔgbɔ Kɔkɔe la nye
dzidzɔ. Nɔviŋutsu, ne mefɔ̃ la memui, ne meyi anyi mlɔ ge memui,
Memui ŋkeke blibo la, memui zã blibo la. Oo, ɖeko me—ɖeko melɔña
be…ne meyi akpaɖeƒe, magblɔ ko be, “Mègato ŋunye o, Oo Xɔla. Se
nye ɣlidodo.” Ne meyi adegbe, le Mawu ƒe kafukafuhawo dzim. Ne
mele gbeƒã ɖem, me…afisiafi si mayi la. Ɖe mèdi be yeanɔ nenema
oa? Ayɔ fũ kple Gbɔgbɔ Kɔkɔe, Esia ade dzo mewò. Oo, míatɔwo! Ne
èse wole ha ƒoɖi mawo dzim la, wò la nàdzi esia:

Made ŋugbedodo Nyigba dzi godoo,
Made ŋugbedo Nyigba dzi;
Oo amekae ava míayi?
Ɖe ŋugbedo Nyigba dzi.
Made ŋugbedo nyigba dzi godoo,
Made ŋugbedo Nyigba dzi;
Oo amekae ava míayi?
Made ŋugbedo Nyigba dzi.
Gbekagbe makpɔ dzudzɔ ma,
Akpɔ yayra mavɔ!
Gbekagbe makpɔ Fofonye,
Anɔ Eƒe akɔ me?
Made ŋugbedodo Nyigba dzi godoo,
Made ŋugbedo Nyigba dzi;
Oo amekae ava míayi?
Ɖe ŋugbedo Nyigba dzi.

158 Ɖe màva, míayi oa? Meɖo ŋu ɣeyiɣi si me mí ame alafa atɔã
ɖewo míenɔa tsitre ɖe afima le tɔa to esime menɔ nyɔnyrɔ̃ wɔm na
ame alafa ɖeka kple blaeve, le ƒea ƒe wɔlewoɣi lɔƒo, le tɔ la ƒe go dzi
afisia, esime Agudze Ɣletivi dzeani keklẽ ma ɖi va tɔsisia dzi. Aleluya!
Gbe aɖe ƒo nu tso Eme, bena, “Gbeɖeka la àva kaka Nyanyuia la le
xexeame katã.” Aleke gɔ̃ ŋutsuvi sue, dahe, kɔƒetɔ manyagbalẽ aɖe
ate ŋu awɔ numae? Mawu ƒe amenuvevee! Amen.
159 Oo, amekae ava míayi? Ɖe asi le eŋu ɖee nu kpekpe ɖesiaɖe, ɖe
aga azɔ. Mègaɖo to beblegbɔgbɔ mawo o. Va, ɖo to Mawu ƒe Nya,
ALE AƑETƆ GBLƆ ESI! “Woayra amesiwo dzɔdzɔenyenye ƒe dɔ kple
tsikɔ le wo wum la, elabena woawoe aɖi ƒo.”
160 Mina míabɔbɔ míaƒe tawo azɔ esime míele gbe dom ɖa ɖe
amesiawo ta le vɔsamlekpui ŋgɔ.

Vinye lɔlɔãwo, medi be miaɖo ŋui, ŋdi sia, be mieva afisia be
miaɖe nu kpekpe ma ɖe aga. Èva afisia be miaɖe nu kpekpe ɖesiaɖe
kple nuvɔ̃ si ɖea to ɖe mi la ɖa. Paulo gblɔ, le Hebritɔwo, ta 12 lia me.

…esi ke míawo hã…hã ɖaseɖilawo ƒe alilikpo gã ŋutɔ ƒo xlã
mí la, mina míaɖe nu kpekpe ɖesiaɖe, kple nuvɔ̃…si ɖea to ɖe
mí la ɖa,…
Eye nuka magagblɔ mahã? elabena…ɣeyiɣi la made nam…

magblɔ nya le Gideon,…le Balak, Barak,…le Simson,…le
Yefta; le Dawid…le Samuel, kple nyagblɔɖilawo ŋuti o:
Amesiwo ɖu fiaɖuƒewo dzi to xɔse me, wowɔ

dzɔdzɔenyenyedɔwo, woxɔ ŋugbedodo, womiã nu na dzata,

Wotsi dzo ƒe ŋusẽ nu, wosi le yi nu, wogazu sesiẽ tso
gbɔdzɔgbɔdzɔ me, eye wosẽ ŋu…wosi…futɔ ƒe aʋakɔ…

Eye nyɔnuwo xɔ woƒe ame kukuwo agbagbe le tsitretsitsi me…
Ke ame bubuwo kpɔ fuwɔame, fewuɖuɖu vɔɖ̃i kple ƒoƒo,…

gawu la, gawu esia la, bablawo kple gaxɔmenɔnɔ me:
Eye—eye ame bubu siwo to dodokpɔwo…fewuɖuɖu…ƒoƒo

me la…
…amesiawo katã woxɔ ɖaseɖiɖi nyui to xɔse me,…
Eye amesiawo katã la, wònye woxɔ ɖaseɖiɖi nyui to xɔse me

hafi, gake woƒe asi mesu ŋugbedodo la dzi o:
Mawu kpɔ nua ɖe si nyo wu la da ɖi na mí, bena míawo

manɔmee la womagawɔ wo blibo o.
Eyata míawo hã…esi ɖaseɖilawo ƒe alikpokpo gã ŋutɔ ƒo xlã

mí la, mina míaɖe nu kpekpe ɖesiaɖe, kple nuvɔ…̃si ɖea to ɖe
mí la ɖa, bene míatsɔ dzidodo anɔ dudimekeke si woɖo na mí
la dzi,
Eye míakpɔ Yesu si nye míaƒe xɔse ƒe gɔmeɖola kple nuwula la

ɖa; amesi do dzi kpe atitsoga ƒe fu, eye mebu ŋukpe o le dzidzɔ
si woɖo ɖi nɛ la ta, eye…wòbɔbɔ nɔ anyi le Mawu ƒe fiazikpui
ƒe nuɖusi me.

161 Yesu, gblɔ le Eƒe gbedodoɖa me, bena, “Fofo, Mekɔ Ɖokuinye
ŋu.” Yesu wɔ ɖokui kɔkɔe, na Hamea. Ate ŋu aɖe srɔ,̃ gake Mewɔe
o. Ewɔ eɖokui kɔkɔe. Egblɔ be, “Fofo, Kɔ wo ŋu, kple Nyateƒe la. Wò
Nya la nye Nyateƒe.”
162 Azɔ mina míaɖe nu kpekpe ɖesiaɖe ɖe aga. Ɖe èdoa dzikua? Ɖe
nane le ŋuwò, si nana be èƒoa nu esime medze be nàƒo nu oa? Oo
Mawu! Ɖee da ɖe afima azɔ. Tsɔe daɖe afima, nàkpɔ be Dzo aɖi tso
vɔsamlekpui dzi ava ɖee ɖa. Kpɔ alesi Mawu ƒe lɔlɔ̃ aɖudɔe ɖa keŋ.
Kpɔ ɖokuitɔdidi xoxoe ma katã, alesi nètsɔ ƒoa nue na srɔw̃ònyɔnu,
alesi nètsɔ ƒoa nue na srɔw̃òŋutsu, alesi èƒoa nue na wò aƒelika, alesi
èƒo nue tso amewo ŋu le hamea me, tsɔe da ɖe vɔsamlekpuia dzi le
ŋdi sia, eye Mawu ƒe Dzo aɖi va ahaɖee ɖa enumake, eye Mawume
lɔlɔ̃ abi ɖe esia teƒe.
163 Dɔ lém nèlea? Tsɔe da ɖe vɔsamlekpuia dzi, agblɔ be, “Aƒetɔ, yee
nye si. Wɔ gbɔgbɔ dzadzɛaɖe de menye. Wɔ dɔyɔyɔ ŋusẽ ɖe menye.”
Nàkpɔ nusi wɔ ge Mawu le. Mawu awɔe ŋdi sia.
164 Mía Fofo Dziƒoʋĩtɔ, míebɔbɔ le Wò Ŋku me, ɖe amesiwo le
vɔsamlekpuia ŋgɔ la ta. Nà Wò amenuveve nava wo dome amesiame
dzi, Fofo. Azɔ esime wo…Aƒetɔ, nyemate ŋu awɔe na wo o. Ele be
woawo ŋutɔ woawɔe. Amea ɖeke mate ŋu awɔe na wo o. Ele be

woa ŋutɔ ɖeɖe nawɔe. Nà woƒe luʋɔwo nagblɔ le wo me be, “Oo
Mawu, dzikudodo sia, metsɔe da ɖe afisia, Aƒetɔ. Nyemagatsɔe akpɔ
gbeɖe o. Meka nusi le dzɔdzɔm alo le yiyim o la, maɖe asii wòayi,
tso fifia dzi yina. Nye aɖe sia si dea nu nukpoloeƒoƒo geɖe me bɔbɔe
la, Aƒetɔ, mele egblem daɖe afisia. Nyemagatrɔ atsɔe ake gbeɖe o.
Kɔ nye aɖe ŋu, Aƒetɔ. Nà mase Mawudɔlawo nanɔ eme tsom, abe
Yesaya ene esime wògblɔ be, ‘nuyi makɔmakɔtɔ menye. Evɔ nam!’”
Tete Mawudɔla la va, tsɔ dzoɖegati, heyi vɔsamlekpui la gbɔ ɖaɖe
Dzo kawo, eye wòtsɔ lili eƒe nuyiwo hekɔ eŋu. Mawu, kɔ nukpoloeƒola
ɖesiaɖe ŋu, ŋdi sia, amesi gblɔa nya vɔ̃ heƒãna dzre. Nà wòava me
dzro, Aƒetɔ.
165 Dɔlélé siwo katã bɔbɔ ta le xɔa me afisia, dɔlélawo boŋ, esi
míenya hã be gbɔgbɔvɔw̃o, wonye. Mawu, abe Wò subɔla ene la,
meka mo na wo, le Yesu ƒe Ŋkɔ me. Na woado go le dɔléla ɖesiaɖe
me. Eye na be ame makɔmakɔ ɖesiaɖe, si me susu makɔmakɔ le,
vlonyenye, nudzodzro, ŋutsuwo kple nyɔnuwo, siaa la, Mawu, ɖee ɖa
le wo me. Amesiwo katã le afisia hele didim be yewoaɖe asi le sigaret
ŋu, kple ahanono vie le hadome, kple ɣeduƒe suewo, eye ɖokuitɔdidi
ƒe nuwo; Mawu, ʋanyã woƒe dzi kple Gbɔgbɔ Kɔkɔe la ale gbegbe
bena numawo magadzro wo gbeɖe azɔ o. Magakpɔ nɔƒe o; Gbɔgbɔ
Kɔkɔe la yɔ wò fũ ale gbegbe, tso ekema dzi yina.
166 Mawu, tsɔ hame sue sia wɔ ŋuvebibie. Wɔe wòanye Gbɔgbɔ
Kɔkɔe ƒe teƒe, wɔe be wòanye Dzo bibi, ale be xexeame natrɔ kɔ akpɔ
Mawu ƒe ŋutikɔkɔe. Mawu, dze egɔme kple ame asiʋlo ɖeka sia, si
nye ame alafa eve aɖewo ko le afisia ŋdi sia. Neva me dzro, Aƒetɔ.
167 Kɔ dzi sia dzi ŋu, Metodistetɔ ɖesiaɖe, Baptistetɔ ɖesiaɖe,
Katolikotɔ ɖesiaɖe, Presbiteriantɔ ɖesiaɖe, Pentekostetɔ ɖesiaɖe.
Aƒetɔ, ɖee ɖa le woƒe dzi me, eye na be woava Gbɔwò egbe sia. Neva
me dzro, Fofo. Metsɔ wo de asi na Wò, hegblẽ wo ɖe Wò asi me, le
Yesu Kristo ƒe Ŋkɔ me, hena luʋɔwo ŋuti kɔklɔ kple woƒe ŋutilãwo ƒe
dɔyɔyɔ. Amen.
168 Nyemenya o, le vɔsamlekpuia dzi ɖe, ɖe miegblẽ miaƒe agba ɖia?
Miese le mia me be etsi afima? Ne miese le mia me be etsi afima
la, miawoe nye ʋonuadrɔl̃a. Miawoe le gbea dom ɖa. Nye ya mewu
mawunya nu vɔ. Miawo miele gbe do gbe ɖa. Ɖe ègblẽ wò agba ɖe
afima, nɔviŋutsu, nɔvinyɔnu? Ɖe nàte ŋu agblẽe ɖe afima vavã? Ne
àte ŋui la, do asi ɖe dzi, nàgblɔ be, “Ɛ,̃ Mawu, azɔ mele egblem ɖe
afisia. Nye dzrewo, magblee ɖe vɔsamlekpuia dzi le afisia.” Kae kuɖe
eŋu, le gɔme vɔsamlekpuia ƒe vɔvɔnu afisia, yi nye nuɖusi me, aƒenɔ?
Ɖe nàte ŋu agblee ɖe afima? Ɖe nàte ŋu agblee xoxoxo ƒe agba ma
ɖi ɖe afima? Agblɔ be, “Ɛ,̃ nye xɔse wu mo Dzi, Kpɔ Wò le Ati ŋuti.”
Esime mí katã míadzii ɖedu azɔ.

Nye xɔse wu mo Dzi,
Kpɔ Wò le Ati ŋuti,
Oo Ɖela Gã;
Xɔ nye gbedodoɖa,
Klɔ nye nuvɔw̃o ɖa,
Oo na mazu tɔwò faa
Tso egbe sia!

169 Mina míatso ɖe míaƒe afɔwo dzi, amesiame, nalé eɖokui kpoo.
Azɔ miɖo to nyuie, amesiame azɔ. Amea ɖeke nagadzo o. Ɖekoe…
Subɔsubɔ la mewu nu o. Medi be miaxɔ nukɔkɔe sia, anyinɔnɔkpoo
via ɖe.

Mele agbezã me tom,
Ŋɔdzi geɖe ƒo xlam,
Va Kplɔm Dedie;
Klẽ nam le zã me hã,
Faa kɔ nam le fu me,
Na mazu tɔwò faa
Tso egbe sia!

Mègadzii na hawòvi azɔ o. Miã wò ŋkuwo, eye na míadzii blewu,
esime míado asi ɖe dzi ɖo ɖe Mawu.

Mele agbezã me tom,
Ŋɔdzi geɖe ƒo xlam,
Va kplɔm Dedie;
Klẽ nam le zã me hã,
Faa kɔ nam le fu me,
Megana mabu mɔ
Tso gbɔwò o.
Fofonye le afia ɖe ɖaa,
Fofonye le afia ɖe ɖaa,
Fofonye le afia ɖe ɖaa,
Le go kemɛ ɖaa dzi.
Oo, gbeɖeka mava yi Egbɔ,
Gbeɖeka mava yi Egbɔ,
Gbeɖeka mava yi Egbɔ,
Le go kemɛ ɖaa dzi.
Oo, ŋ’keke ma teŋ nye tsɔ ɖeka,
Ŋkeke ma teŋ nye tsɔ ɖeka,
Ŋkeke ma teŋ nye tsɔ ɖeka,
Le go kemɛ ɖaa dzi.

170 Azɔ mebia se be, ame neni sie fofo le le Anyigba kemɛ dzi? Makpɔ
miaƒe asiwo ɖa. Ame neni sie dada le le Anyigba kemɛ dzi? Makpɔ

miaƒe asiwo ɖa. Ame neni sie Ɖela le le Anyigba kemɛ dzi? Makpɔ
miaƒe asiwo ɖa.

Gododo vivi ka wòanye!
Gododo vivi ka wòanye!
Gododo vivi ka wòanye!
Le go kemɛ…

171 Medi be miawɔ nane. Azɔ esime míagadzii ake la, medi be na asi
amea ɖe si le wò axa dzi, eye nagblɔ be, “Nɔviŋutsu, nɔvinyɔnu, do
gbe ɖa ɖe tanye, bena mava do go wò le Anyigba kemɛ dzi.” Mègawɔe
o negbe ɖe èɖoe be yeawɔe. Ame nenie di be yewoava kpe kple wo
nɔewo? Ame nenie di be yeakpe kple amesiame si le afisia, ne yeɖo
Afima? Míe, míedii vavã. Azɔ mina míana asi mía nɔewo, agblɔ be,
“Medi be mado go wò, nɔviŋutsu. Medi be mado go wò le go kemɛ
dzi.” Azɔ esime míanɔ ha sia dzim be, “Nye Ɖela le afia ɖe ɖaa.”
Esɔ gbe.

Nye Ɖela le afia ɖe ɖaa,
Nye Ɖela le afia ɖe ɖaa,
Nye Ɖela le afia ɖe ɖaa,
Le go kemɛ ɖa dzi.
Oo, gbeɖeka mava yi Egbɔ,
Gbeɖeka mava yi Egbɔ,
Gbeɖeka mava yi Egbɔ,
Le go kemɛ ɖa dzi.

172 Ɖe esia mena be miese le mia me nyuie ŋutɔ oa? “Yesu, ƒe
atitsoga gbɔ.”

Yesu, ƒe atitsoga…
Vudo xɔasia ɖe li,
Dɔyɔtsie, na amesiame,
Sisim tso Kalva-…

Amesiame nedo asi ɖe dzi azɔ.
Atsitso ga la me,
Nye aglotutu le;
Seɖe si matso tɔ la
Yi dzidzɔ mavɔ me.
Atsitso-ga la me,
Nye aglotutu le;
Seɖe si matso tɔ la
Yi dzidzɔ mavɔ me.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

Woakafu Mawu!
173 Mina míabɔbɔ ta le ɖoɖoezizi me azɔ. Eye alesi dze mía ŋutɔ
nu la, mina míaka Fui esime míaƒe asiwo le dzi, anɔ gbɔgblɔm be,
“Akpe na Wò, Aƒetɔ, be èɖe nye luʋɔ. Akpe na Wò, Aƒetɔ, be èda gbe
le ŋunye. Akpe na Wò, Aƒetɔ, ɖe nusiwo katã Nèwɔ la ta, hehe gaɖeɖe
vivi vɛ, hehe xɔxɔ vɛ femaxe. Akpe na Wò, Aƒetɔ.” Míetsɔ akpedavɔsa
sia na Wò. Míekafu Wò elabena Wò dɔme nyo ale gbegbe. Wòe nye
Dzogbenya le Bali me, Agudze Ɣletivi la, Saron Seƒoƒo, Wo katã le
Wo katã me. Wòe nye Fofo la, Vi la, Gbɔgbɔ Kɔkɔe la; Amesi Nɔ anyi,
Amesi Li, kple Amesi le vava ge; Alfa kple, Omega gã la. Wòe nye
Nukunu Me la, Ŋutifafa Fia, Dawid ƒe Ke kple eƒe Alɔ. Wòe nye Wo
katã! Ke míeda akpe na Wò, Aƒetɔ, ɖe nusiwo katã Nèwɔ la ta. Míeda
akpe na Wò ɖe Wò Nya la ta, elabena Enye Kekeli le míaƒe mɔ dzi.
Oo, míele gbe dom ɖa, Aƒetɔ, bena Nana míazɔ Kekeli ma me. Neva
me dzro, Fofo. Le Yesu Kristo ƒe Ŋkɔ me. Amen.

Esɔ gbe. Esime míabɔbɔ nɔ anyi vie la. “Míazɔ le Keli me.”
Míazɔ le Keli me, Kekeli nyui,
Va fisi nublanuikpɔkpɔ, dza le;
Klẽ ƒo xlã mí, zã kple keli,
Yesu, xexea ƒe Ke…

174 Nedzo, amekɔkɔewo, mina míadzii azɔ!
Míazɔ Keli me (dzadzɛnyenye, kɔkɔenyenye),

Kekeli nyui,
Va fisi nublanuikpɔkpɔ, dza le;
Klẽ ƒo xlã mí, zã kple keli,
Yesu, xexea ƒe Keli.
Miva ʋu eme be enye Fia,
Yesu, xexea ƒe Keli;
Ekem Dziƒo gawo aɖi
Yesu, xexea ƒe Keli.

Amesiame!
Míazɔ Keli me (Kekeli na nye afɔtoƒe), Kekeli nyui,
Va fisi nublanuikpɔkpɔ dza le;
Klẽ ƒo xlã mí, zã kple keli,
Yesu, xexea ƒe Keli.

175 Ɖe mena be miese le mia me nyuie oa? Ame neni se le eɖokui me
nyuie? Mido asi ɖe dzi ko azɔ, miagblɔ be, “mese le menye nyuie.”
Gbɔgbɔ Kɔkɔe la dzro mia me keŋkeŋ. Ekema mía (wɔ nuka?) zɔ
Kekeli me. Migaɖo to naneke…Nukae nye Kekeli la? “Wò Nya nye
Akaɖi.” Ke ekema:

Míazɔ Keli sia me, enye Kekeli nyuie,
Eva fisi nublanuikpɔkpɔ dza le;
Klẽ ƒo xlã mí, zã kple keli,
Yesu, xexea ƒe Ke…

176 Azɔ, esia mewɔ nuku ŋutɔ oa? Ewɔ abe míete ŋu le kpakpam
o ene. Ɖeko Gbɔgbɔ Kɔkɔe la le mía lém daɖi! Mewɔ na miawo ya
nenema oa? Ewɔ ko abe…?…Ewɔ ko abe ɖeko wòle dodom ene.

Nyanyuia le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia le ʋu dzam.
Ame gbãtɔ si ku ɖe Gbɔgbɔ Kɔkɔe mɔ sia tae nye,
Yohanes Amenyrɔl̃a, ke ameku ko wòku;
Ke Aƒetɔ Yesu va, Woklãe ɖe ati ŋu,
Efia be Gbɔgbɔ la aɖe amewo tso vɔ̃ me.
Petro, Paulo, kpakple Yohanes va kpɔ,
Tsɔ agbe ɖo anyi be Nyanyui sia naklẽ;
Woƒe ʋu tsa, kpakple nyagblɔɖilawo tɔ,
Be woate ŋu agblɔ Mawu ƒe nyateƒe Nya la.
Emegbe woƒu kpe Stefano, eɖe gbe ƒã tsitre ɖe

nuvɔ̃ ŋu,
Edo dziku na wo, woɖe eƒe ta ɖa;
Gake eku le Gbɔgbɔ me, etsɔ eƒe gbɔgbɔ na,
Heyi ɖakpe ɖe ame mamlɛawo, siwo hã tsɔ woƒe

agbe na ŋu.
Egale ʋu dzam, ẽ, Ele ʋu dzam,
Gbɔgbɔ Kɔkɔe Nyanyui sia le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia gale ʋu dzam.

Miɖo to!
Luʋɔ le vɔsamlekpui te, do ɣli, “Ɣekaɣie?”
Aƒetɔ ahe to na nuvɔw̃ɔlawo;
Gake geɖewo li gale kuku ge atsɔ ʋu na
Ɖe Gbɔgbɔ Kɔkɔe Nyanyui sia Si le dzadzam la ta.
Egale ʋu dzam, aleluya, Ele ʋu dzam,

Medi be manɔ wo dome.

Gbɔgbɔ Kɔkɔe Nyanyui la, Ele ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia le ʋu dzam.

177 Madi be madzo le nyagblɔti sia dzi ayi. Amen. Oo, enyo ŋutɔ!
Nɔvinyewo tsɔ woƒe agbe ƒe ʋu na. Geɖewo gali siwo lawɔ nenema
ke. Migatsi dzimaɖi o. Ele aɖikadodo gbɔ ɖo ge kpuie. Loo naɖo eme
alo nado le eme. Wo katã wole ka dom azɔ le Hawo ƒe Adaŋudeha
me, eye amesiame le eme ɖom. Wo katã wole ƒuƒom ɖekae.

Eye amewo gale anyi nɔ ge fũ siwo atsɔ woƒe agbe
kple ʋu ana,

Ɖe Gbɔgbɔ Kɔkɔe Nyanyui sia Si le dzadzam la ta.
Ele ʋu dzam, ɛ,̃ ele ʋu dzam, (Oo, aleluya!)
Gbɔgbɔ Kɔkɔe Nyanyui sia le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Kɔkɔe Nyanyui sia, Le ʋu dzam.

178 Míatɔwo! Ewɔ nam abe ɖee Kɔkɔdzoe ava enumake le subɔsubɔa
megbe ene. Oo, ɖeko mese le menye nyui ŋutɔ! Nuvɔw̃o katã le
Ʋua te. Mikpɔea, Gbɔgbɔ Kɔkɔe la lɔã Nya la. Nya la nye nusi
Gbɔgbɔ Kɔkɔe la ɖuna, miele kpɔma. Oo, míatɔwo! Eɖina va ɖona
amewo dome, klɔa woƒe nuvɔw̃o ɖa, ɖea woƒe dɔlélé ɖa, ɖea woƒe
blanuiléléwo ɖa. Azɔ memu, memu alesi mate ŋui ko, memu Gbɔgbɔ
la, lɔlɔ̃ le sasram to nye dzi me. Meka nusi ameaɖe wɔ o, wotsɔe kee.
Wò futɔ vɔɖ̃itɔ kekeake, megali o. Amesiame si ƒoa nu tsã alo gblɔ
nya ɖe la, ne me…enyo, me…ye katã dzo, woklɔe ɖa keŋ azɔ.

Ke Ele ʋu dzam, Ɛ,̃ Ele ʋu dzam,
Gbɔgbɔ Kɔkɔe Nyanyui la le ʋu dzam,
Nusrɔl̃a siwo ku ɖe Nyateƒea ta ƒe ʋu,
Gbɔgbɔ Nyanyui sia…

Oo, míatɔwo! Anyo ŋutɔ!
Ɣeyiɣi si gbɔna anyo ŋutɔ,
Ɣeyiɣi nyuie ka wònye nam;
Ne míedzra ɖo akpe Yesu mía Fia la,
Ɣeyiɣi nyuie ka wònye ma;
Ɣeyiɣi nyuie ka wònye na wò,
Ɣeyiɣi nyuie ka wònye nam;
Ne míedzra ɖo akpe Yesu mía Fia la,
Ɣeyiɣi nyuie ka wònye ma.

Mielɔ̃ esiae? Amesiame, nedzo!

Ɣeyiɣi nyuie ka wònye na wò,
Ɣeyiɣi nyuie ka wònye nam;
Ne míedzra ɖo akpe Yesu mía Fia la,
Ɣeyiɣi nyuie ka wònye ma.

179 Ewɔ nam ko abe gbaɖegbe ƒe nyɔnyɔ̃ aɖe ene le hamea me.
Miawo ya ɖe? Gbaɖegbe ameŋukɔklɔa ɖe ko, ɖokui me dzodzro;
nyuie, gbaɖegbe ɣeyiɣi nyuiwo. Miese nyuie le mia me oa? Oo!

Kafukafu Nɛ, Kafukafu Nɛ,
Na Alẽvi si wowu.

Mina míadzii azɔ, amesiame. Mienyaea? Menyae. Va afii; kpe ɖe
ŋunye madoe ɖa, Nɔviŋutsu Neville. Eye mi katã, ɖe du azɔ, míado
asi ɖe dzi, adzii, azɔ, azɔ, ne miate ŋui.

Na Alevi Si wowu;
Dukɔwo katã mi Kafui,
Eƒe ʋu la koe klɔa nuvɔ̃ ɖa.

180 Azɔ, amesiame, nedzo!
Kafukafu Nɛ, Kafukafu Nɛ,
Na Alevi Si wowu;
Dukɔwo katã, mi Kafui,
Eƒe ʋu la koe klɔa nuvɔ̃ ɖa.

Amen. Menyo ŋutɔ oa?
Adzagba ɣi Du,
Fima ny’aƒe, kuku, kple saŋku le;
Azɔ manɔ mɔ kpɔm, anɔ gbe dom ɖa,
Na Du si Yohanes kpɔ ɖi gbɔna.

181 Amen. Enyo ŋutɔ! Oo! Azɔ mina míatsi tre ɖe míaƒe afɔwo dzi,
amesiame. Meka ɖe dzi be miele sesem nyuie. Miɖo ŋku subɔsubɔ la
dzi fiẽ sia. Azɔ míedi be míadzi míaƒe kpakpa ha, vivi xoxoe la.

Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi,
Ne agbe mɔzɔzɔa wu nu.

Esɔ gbe. Amesiame azɔ, mí katã. Esɔ gbe.
Ne woyɔ Yesu Ŋkɔ la,
Míadze klo ade ta gu Nɛ,
Aɖoe fiawo dzi Fia le Dzi,
Ne agbe mɔzɔzɔa wu nu.



104 NYA SI WOGBLƆ LA

Ŋkɔ Xɔasi (Ŋkɔ xɔasi), Oo ŋkɔ vivi! (Oo ŋkɔ vivi!)
Dziƒotɔwo ƒe dzidzɔ;
Ŋkɔ Xɔasi (Ŋkɔ xɔasi), Oo ŋkɔ vivi! (Oo ŋkɔ vivi!)
Amewo ƒe Mɔkpɔkpɔ.

182 Ŋdi dzeani kae nye si! Ɣeyiɣi dzeani kae nye si! Mina míabɔbɔ ta
sẽ ko. Amesiame nakpɔ Kristo, wò Ɖela la dzi ɖaa azɔ. Le ɖoɖoezizi
me la, medi be miatsɔ akpe kple kafukafu Nɛ. Agblɔ be, “Aƒetɔ, meda
akpe geɖe na Wò be nèkɔ nye luʋɔ ŋu. Meda akpe geɖe na Wò ɖe
nusiwo katã Nèwɔ nam la ta. Na Wò Gbɔgbɔ nanɔ dzinye le ŋkekea
katã me, Aƒetɔ. Kplɔm. Fia mɔm. Nayram.” Mawu ana mi yayra ma,
ye nye nye gbedodoɖa.

Azɔ esime míebɔbɔ míaƒe tawo la, Nɔviŋutsu Neville, va kpa mí
kple gbedodoɖa nyatia ɖe. 

